
Ja që ne jetojmë me “Fjalën 
e Lirë”. Jetojmë në lirinë 
tonë të Fjalës. Jetojmë 

me Fjalën… E, pra ne jetojmë 
me fjalë dhe prandaj jemi të 
ndjeshëm ndaj gjithçkaje që 
thuhet. Gjëja e përsëritur që 
dëgjoj është - “poezi e bukur, 
tregim shumë i bukur”. Kjo, 
përveçse është e këndshme, 
më bën të mendoj dhe të 
pranoj se kam krijuar botën 
time në të cilën ka bukuri dhe 
butësi. Është e brishtë sepse 
është ndryshe nga e vërteta, 
dhe pikërisht për këtë jam mirë 
me atë territor. Ndonjëherë e 
kap edhe veten duke zbukuruar 
jetën dhe njerëzit. Shumë miq 
hyjnë në këtë botë të vogël dhe 
e popullojnë këtë hapësirë me 
Fjalën. Është një nga shtyllat e 
jetës sime, që i jam përkushtuar 
Fjalës. Kam dhënë shumë, por 
kam marrë edhe tre herë në...

...këmbim të asaj që më duhet 
dhe i duhet Fjalës. Fjalës që 
pikëtakohet me letërsinë. 
Letërsia është një mesazh, 
si çdo gjë në veprimet tona. 
Sigurisht që ka një ndryshim 
në qasje, por aftësia për t’u 
shprehur është i vetmi kriter. 
Brenda një muaji më shkoi 
mendja për kuriozitet të pastër 
të krahasoja dhe të gjeja një 
autore shqiptare dhe ta vija në 
skenën meritore me autoret 
e “Cocolate” dhe “50 Shades 
of Grey”. Një aftësi ndryshe, 
një shprehje ndryshe, por 
jo shumë më ndryshe se në 
romanin e fundit të Coelhos. 
Këtu nuk mund të ketë asnjë 
mosmarrëveshje, dhe shtesat 
në paleta janë në sekretin e 
Jetës. E bukur në një mënyrë 
tjetër – kultura, mbivendosje 
– dhe në fund nuancat e së 
bukurës. E gjithë kjo është një 
udhëtim drejt shpirtit, që është 
ndjekja më e denjë në art dhe 
e mishëron atë. E kështu mund 
të thoja për ndonjë në anën 
tjetër të kalibrit gjinor. Por… le 
ti mbesim mesazhit. Ndoshta 
mesazhit për brezin e ri të 
poetëve. 

Ata janë mahnitës. Nga sa 
dëgjoj në leximet e “Fjalës së 
Lirë”, më bën përshtypje prania 
e tyre e guximshme dhe fuqia e 
deklaratës së sinqertë. Më vjen 
diçka tronditëse për mirë dhe 
pyes veten, a kam vend mes 
këtyre të rinjve të talentuar? 
Lajmi i mirë është se të gjithë 
tingëllojnë ndryshe, dhe është 
e mahnitshme se si të njëjtat 
fjalë bashkohen në mënyrë 
unike në mënyrë të ndryshme. 
Ashtu si gjenet!
Për mua, është një qëndrim 
ndaj jetës, jo një ndjenjë 
specifike. Ju e dini moton 
e librit Charles Bukoëski: 
“Unë pata “shansin” të vdisja 
disa herë, fjalë për fjalë dhe 
figurativisht, dhe kjo më dha 
një shpërblim - të çmoj çdo ditë, 
orë dhe çast. Jeta shkëlqeu aq 
shumë dhe unë e përqafova 
aq shumë sa u bë dashuria 
ime e vërtetë.” E kështu edhe 
këtu në mesin tonë, në mesin 
e “Fjalës së Lirë”, fjalës së 
mirë…  Kam takuar miq dhe 
kolegë të mrekullueshëm, dhe 
kjo është një dhuratë. Unë kam 
një punë të mrekullueshme në 
mes të ëndrrave, kam fëmijë 
jashtëzakonisht të guximshëm 

që më mbushin me krenari. 
Kemi një trashëgimtare 
marramendëse, e presim edhe 
gëzojmë me Princeshën tonë 
Elizën, vajzën e djalit tim të 
parë... Dhe familja na mëson 
partneritetin dhe tolerancën. 
E gjithë kjo është pjesë e 
dashurisë së madhe që më 
dhanë engjëjt më të mirë dhe 
më të ndritur, ata që nuk jetojnë 
më, prindërit dhe mësuesit 
e mi të shtrenjtë të jetës dhe 
familjes, të udhës së bukur 
që na ka projektuar Zoti ynë i 
Madh. 
Nëse nuk do të isha 
supersticioz, do të thosha 
se jam me fat. Kujt i jep Zoti 
dhe Fati kaq vite mrekulli?... 
Ndoshta kam pasur një mision 
të vogël dhe e përmbush 
me dashuri me ndihmën e 
miqve më të mirë krijues tek 
të cilët mbështetet “Fjala e 
Lirë”. Përpiqem të jem sa 
më i dobishëm edhe për të 
huajt. Që të ndodhin gjëra 
të mira. Njerëzit ndihen mirë 
dhe përgjigjen më mirë, dhe 
kjo është e vlefshme për ne 
të gjithë që shkruajmë dhe 
përkushtohemi ndaj librit.
Libri dhe shkrimi, sidomos 

letërsia dhe krijimi janë një 
privilegj që më japin mundësinë 
të shprehem dhe është një 
dhuratë pa çmim. Njerëzit 
shprehen përmes vallëzimit, 
penelit, filmimit, fjalëve. Mënyra 
ime mbeti kjo e ngatërruar mes 
studimit dhe tek fjalët. Krijuesit e 
të gjitha moshave më thonë se 
unë i frymëzoj, se ata ndjehen 
mirë duke lexuar poezitë e mia, 
sepse e njihnin veten në to. Më 
pëlqejnë veçanërisht ata që 
janë në moshën e vajzës sime, 
kjo është një shenjë se drejtimi 
është i duhur, që fjalët prekin 
dhe lëvizin. Aty i gjej fjalët. 
Dhe fjalët i mbledh kudo, 
në autobus, në metro, në 
tavolinë, në shtëpi, në auditor, 
në punën time si përkthyes. 
Shpesh mezi i mbaj mend nga 
undergroundi në radio. Unë 
nxitoj t’i ruaj imazhet që të mos 
fluturojnë ose shkrihen. Në 
underground, për shembull, ka 
gjithçka, detaje që flasin ose 
provokojnë dhe fjalët fillojnë 
vetë... Aty mendoj më mirë. 
Mendoj se njeriu para se të 
ketë krahë, pra një person ka 
rrënjë. Jam krenar për rrënjët 
e mia ku ushqehet gjuha më e 
pasur dhe më e bukur në botë. 

Biznesmeni i suksesshëm 
shqiptar Xhevat Lita, 
drejtues dhe pronar 

i kompanisë “Lita Homes 
LTD” ka bërë një humanizëm 
të përshembullt duke i 
mundësuar shoqatës më 

të suksesshme shqiptare 
“Ardhmëria” në shkollat 
shqipe në BM dhe në mjaft 
aktivitete të tjera një hapësirë 
të ndjeshme, profesionale dhe 
bashkëkohore për zyrat e saj. 
Vetë krijuesi dhe drejtuesi i 
kësaj shoqate, z Lutfi Vata, 
ka falenderuar publikisht “Lita 
Homes LTD”. Në rrjetin social 
Facebook shkruhet sa vijon: 
“Një falenderim të veçantë 
kontributit  Lita Homes LTD! 
Komuniteti shqiptar me të 
gjithë profesionistët dhe 

biznesmenët e 
tij ka dhënë dhe 
vazhdon të japë 

kontribut jo vetëm fizikisht, 
nëpër aktivitete apo nisma të 
shoqatës Ardhmeria por edhe 
ekonomikisht. 
Një mbështetje e përhershme 
për të cilën falenderojmë 
çdo kontribues ndër vite.  
Lita Homes Ltd, këto ditë, 
ofroi një kontribut ekonomik 
dhuruese  për pagesën e dy 
zyrave në shërbim të shoqatës 
Ardhmeria dhe stafit të saj 
vullnetar.
Kjo bën të mundur vazhdimin 
e një pune më cilësore dhe 

mikpritëse për të ardhmen 
shoqatës shqiptare Ardhmeria 
dhe të bashkëpunimeve 
komunitare me të në Londër 
dhe në mbarë Mretërinë e 
Bashkuar. Adresa është: 
Ground floor , Standard house 
; 107-115 Eastmoor Street 
London SE7 8LX. Atje ku ka 
bashkëpunim, mirënjohje dhe 
vlera atdhedashëse ka edhe 
sukses!
Keshtu që në emër të 
komunitetit dhe shoqates 
Ardhmeria edhe njëherë 
falenderojmë përzemërsisht 
bosin e kësaj kompanie zotin 
Xhevat Lita!”

“LITA HOMES LTD” NDIHMON 

Drejtuesja e restorantit 
të njohur “Gusto 272 
Italian” në Preston 

Road, Flora Osmani Kolaveri 
së bashku me stafin e saj 
përgatisin atmosferën festive 
të festave të Nëntorit dhe ato 
fundvitit dhe me këtë rast ata 
u urojnë gjithë shqiptarëve 
dhe klientëve të tyre Gëzuar 
dhe me shëndet e mabrësi në 
familjet e tyre.  Flora Osmani 
Kolaveri sikurse e kemi 
shprehur ka krijuar tashmë një 
ambient mjaft festiv tek njohur 
“Gusto 272 Italian”. Kështu ajo 
është ajo që ne kemi theksuar. 

Që nga kohërat kur gjithmonë, 
gratë janë të njohura për të 
qenë shtëpiake dhe duke 
gatuar ushqim në kuzhinat 
e tyre të shtëpisë, kohërat 
mbajnë në shënimet moderne 
modelet e grave që ndryshojnë 
përditë e më shumë këtë emër 
tradite. Gratë sipërmarrëse të 
fushës së restoranteve dhe 
fushës ushqimore në mënyrë 
konvencionale nuk kanë 
qenë kurrë të ekspozuara 
ndaj ndjekjes së këtij pasioni 
si karrierë për një arsye, ose 
një tjetër, edhe në komunitetin 
shqiptar të këtyre tre dekadave 
në Mbretëri të Bashkuar. 
Kjo është e saktë jo vetëm 

për komunitetin tonë, por në 
mbarë botën femërore dhe në 
hapësirën tjetër komunitare.

Ndaj, kohët e fundit ka pasur 
një ndryshim masiv. Duke 
thyer normat dhe kriteret, 
gratë tani po i nxjerrin aftësitë 
e tyre kulinare jashtë shtëpive 
dhe po përdorin aftësitë e tyre 
sipërmarrëse dhe pioniere 
për të bërë hapa dominues 
dhe të konsiderueshëm në 
hapësirën e restorantit. Këtë 
emër të gruas e kanë bërë 
më të respektuar e më të 
besuar. Ndaj ne jo pak herë 
tashmë ngremë një dolli për 
gratë e tilla të lavdërueshme 
dhe frymëzuese që drejtojnë 
hapësirën e kuzhinës dhe 
restoranteve në Mbretëri të 
Bashkuar, dhe që na nderojnë 
komunitetin tonë.

Flora Osmani Kolaveri, është 
pranere dhe drejtuese e 
restorantit të njohur “Gusto 272 
Italian” në Preston Road. Flora 
e pranon faktin me mjaft hijeshi 
që industria e restoranteve dhe 
ushqimit është një hapësirë e 
dominuar nga meshkujt, por 
ajo e ka marrë atë në mënyrë 
individuale t’u thotë të gjitha 
biznesmeneve, drejtueseve 
dhe kuzhiniereve të reja femra 

në lulëzim që të jenë të 
përgatitur për të përkulur 
muskujt dhe për të tërhequr 
emrin e tyre me krenari 
lart. Për Florën, më shumë 
se pranim dhe vlerësim, 
ajo e klasifikon vrullin e 
personalitetit që ka fituar 
si avantazhin e vërtetë të 
të qenit Bizsnesmene. Të 
gjitha këto përpjekje dhe 
sigurisht dashuria për artin 
e drejtimit të një Restornati 
kaq modern e ka bërë 
atë të jetë drejtuesja më 
e devotshme dhe më e 
pasinonuar femër në mesin 
e komunitetit shqiptar në 
Mbretëri të Bashkuar.

Kontributi i kësaj anëtare 
të komunitetit shqiptar në 
industrinë e restoranteve ka 
qenë i jashtëzakonshëm, 
por nuk është njohur me të 
vërtetë aq shumë, pasi ajo 
pranon të jetë modeste dhe 
nuk kërkon të shkoj më shumë 
se përkushtimi i saj në misionin 
që e bën tashmë krenare. Kjo 
biznesmene sipërmarrëse 
e botës ushqimore është 
një sfidë tjetër për të gjithë 
ato dhe ata që shërbejnë si 
frymëzim për të gjitha femrat 
sipërmarrëse, drejtuese dhe 
kuzhiniere aspirante dhe i 

inkurajojnë ato të lënë një 
shenjë në hapësirën e vetë 
procesit qyetëtërues, integrues 
dhe respektues në Mbretëri të 
Bashkuar.

Gjithashtu Flora Osmani 
Kolaveri ka edukuar dhe 
inspiruar një familje të 
shëndoshë e të mbarë. 
Vajza e saj hera-herës 
krahas studimeve të larta 
në Universitet është pjesë 
integrale e ndihmës dhe 
djali i saj është gjithnjë një 
anëtar i devotshëm i stafit 
të mrekullueshëm të saj. 
Më tej dhe frymëzimi tjetër i 
bashkëshortit biznesmen është 
një vlerë e shtuar.

GËZUAR FESTAT NGA “GUSTO 
272 ITALIAN” NË PRESTON ROAD

Kohë më parë njerëzit 
udhëtonin nga njëri skaj 
në tjetrin dhe gjendeshin 

vetëm në Tiranë për të 
kontrolluar sytë. Ishte bërë 
një mit. Miti ishte më shumë si 
një arsye e një pëshpëritje, që 
tashmë shuhet me fakte. Në 
Elbasan këtë tashmë e bën 
mrekullisht shkencëtarja e 
kësaj fushe, Dr Tatjana Mema 
Ziu tek Klinika E Syrit Iglor. 
Sikurse kemi shkruar më herët 
ajo është një nga specialistet 
shkencëtare, me titullin meritor 

si e tillë, Doktore e Shkencave, 
që mbetet një nga emrat më të 
besueshëm e më të kërkuar të 
shqisës mjaft delikate, që i jep 
hapësirën e dritës njeriut. Ajo 
ka një bagazh njohurish, ka 
dhe mjaft këshilla shkencore 
për të gjithë. Pas kësaj vjen 
pyetja e thjeshtë: Sa shpesh 
duhet të shkoni te mjeku 
okular? Ne pyetëm ekspertët.

Ekspertja prej kohësh e ka 
theksuar se kjo është një 
pyetje shqetësuese për të 
gjithë ata që mbajnë syze, 

ose lente kontakti, dhe ata që 
vuajnë nga turbullim i shikimit, 
dhimbje koke ose probleme 
të tjera të lidhura me sytë. 
Për shkak se ekzaminimi jo 
vetëm që mund të përcaktojë 
dioptrinë, por gjithashtu 
mund të zbulojë sëmundje 
serioze të syve. Një pyetje 
tjetër që ndeshet mjaft është 
edhe: A është i mjaftueshëm 
një rishikim çdo dy vjet ose 
më shpesh dhe cilët faktorë 
ndikojnë në këtë vendim?

Prandaj ne mes eksperiencës 

dhe vlerës që përcjell Dr 
Tatjana Mema Ziu u munduam  
të zbulonim se sa shpesh 
duhet të shkoni te mjeku 
okular. Kënaquni duke lexuar!

Pra, sa shpesh duhet të shihni 
një mjek okular? Sa shpesh 
duhet t’i ekzaminoni sytë 
varet nga një sërë faktorësh. 
Nga njëra anë, kjo varet nga 
mosha juaj. Dr Tatjana Mema 
Ziu e bazuar në fakte dhe 
gjetje shkencore thotë se sytë 
rriten me shpejtësi pas lindjes. 
Kjo është arsyeja pse sytë e 

foshnjave testohen menjëherë 
pas lindjes dhe 6 muaj më 
vonë. Adoleshentët nuk kanë 
nevojë të ekzaminohen aq 
shpesh, sepse sytë tanë 
ndalojnë së rrituri në moshën 
20 deri në 21 vjeç. Megjithatë, 
me kalimin e moshës, sytë 
tanë vazhdojnë të ndryshojnë, 
veçanërisht pas moshës 40 
vjeçare. Në këtë kohë, sytë 
tanë fillojnë të humbasin 
aftësinë e tyre për t’u 
përqëndruar. Kjo gjendje njihet 
si presbiopi dhe disa njerëz 

vuajnë nga një humbje më e 
madhe e fokusit se të tjerët.

Në lidhje me testet e syve të 
përshtatshme për moshën 
Dr Tatjana Mema Ziu 
rekomandon: Nëse jeni nën 40 
vjeç, duhet të kontrolloheni çdo 
2 vjet, pavarësisht nëse vuani 
nga sëmundje të tilla si miopia 
apo largpamësia. Nëse jeni 
mbi 40 vjeç, duhet të shihni një 
okular një herë në vit. Fëmijët 
gjithashtu duhet të bëjnë 
kontrolle vjetore. Jeni kurioz se 
çfarë të prisni gjatë rishikimit? 

Shkoni dhe ndiqni herë 
pas here këshillat, praktikat 
shkencore dhe udhëzuesin e 
Dr Tatjana për ekzaminimet e 
syve ose ndiqni udhëzuesin 
e Klinikës së saj speciale dhe 
mjaft profesionale për një 
këshillim dhe udhëzim të plotë 
për syzet me recetë.

Dr Tatjana Mema Ziu  flet qartë 
edhe për ekzaminimet e syve 
për komplikime të mëparshme. 
Sipas shkëncëtares shqiptare, 
një faktor tjetër i rëndësishëm 
në përcaktimin e shpeshtësisë 

së testeve të syrit është 
nëse vuani nga sëmundje 
të tilla si diabeti, apo 
glaukoma. Kjo mund të 
zbatohet për ju ose dikë 
në familjen tuaj. Dr Tatjana 
Mema Ziu rekomandon: 
Nëse keni pasur probleme 
me sy ose sëmundje në 
të kaluarën, nëse jeni në 
rrezik për të zhvilluar një 
sëmundje të syrit, ose 
nëse dikush në familjen 
tuaj ka një të tillë, duhet të 
konsultoheni me një okulist 
të paktën një herë në vit. 
Dr Tatjana rekomandon 
fuqimisht që të kontrolloni 
rregullisht sytë dhe shikimin. 
Një ekzaminim i syve jo 
vetëm që përcakton nëse 
dioptria juaj është ende 
adekuate, por gjithashtu 
mund të ndihmojë në 
zbulimin e kushteve serioze 
të syve që mund të jenë 
shkaku i shikimit të turbullt.

S ë f u n d i  n d i q n i 
profesional izmin dhe 
mos ndiqni pëshpërimat 

ekafeneve, apo mitet që 
ngrejnë me emra gjermanë, 
italianë, turq apo dhe të tjera, 
por gjithnjë atë që ju shpie në 
Klinikën e tillë që ka emrin e 
duhur dhe profesionalizmin e 
merituar. Me recetën që do të 
merrni nga optika institucionale 
e doktoreshës shkencëtare 
e kësaj fushe, mund të 
provoni lehtësisht syzet tuaja 
të preferuara në një nga 
laboratorët më të denjë për 
këtë fushë dhe t’i merrni direkt 
në shtëpi!

JO THJESHT NJË KËSHILLË PËR SYTË NGA 
DR TATJANA MEMA ZIU

Pyetja e ndjeshme nga 

nxënësit e klasës 
së nëntë të shkollës 

“9 Vjeçare” Ali Agjah në 
Elbasan ishte: “Sa vite keni që 
shkruani?”
Përgjigjja ime ishte si vijon: “Në 
moshën gjashtë vjeçare ndaja 
mendimet e mia me gjyshin 
tim, që thithte duhani me një 
cigarishte të gjatë fatfoni. 
Ndërsa ai kthente kokën nga 
zogjtë që ia çukisnin hurmat 
e pjekura, unë ia rrëmbeja 
cigarishten dhe ndjeja veten 
sikur të isha në këtë moshë 
sot. E gjyshi më shihte 
shtrembër dhe më thoshte, 
se kur të bëhesha rreth të 
gjashtëdhjetave do të kuptoja 
se si ndryshonte tymi në të 
thithur dhe tymi në të shkruar. 
E kështu vitet kaluan shpejt 
dhe unë në këtë moshë jam 
me ata që kanë pak vite që 
kanë kapërcyer moshën kur 
unë shënoja për herë të parë 
në memorje ato që sot po ua 
them juve…”

Pra është shkollla “9 Vjeçare” 
Ali Agjah në Elbasan që 
drejtohet nga e apasionuara 
Tatjana Misiri Mani. Pamja 
dhe ana funksionale që ka 
shkolla  “9 Vjeçare” Ali Agjah 
në Elbasan, është rezultat i 
punës shumë intensive nga 
vetë ajo, stafi i saj, mësuesit 
dhe ish-mësuesit, ish-prindërit 
e nxënësve dhe prindërit e 
tanishëm të nxënësve prezentë 
në një moto së bashku në një 
klasë në kuadër të projektit 
Ambjenti Funksional për 
Shekullin, duke ndjekur Vlerat 
dhe  Mjetet e Vlerësimit dhe 
Metodat e Mësimdhënies.
Në të do të shihni natyrshëm 
dhe vlerat e autorëve të kësaj 
ideje perfekte dhe që janë 
mësues aktualë, ose kanë 
punuar në këtë shkollë në vite. 
Do të ishte e vështirë për ne 
të rendisnim të gjithë njerëzit 
e tjerë që kanë kontribuar 
drejtpërdrejt, ose tërthorazi në 
krijimin e këtij ambienti mjaft 
të bukur edukativ. Për më 

tepër, çdo mësues 
me të cilin është parë 
angazhimi është edhe 
efekti dhe vlerëësimi 

i duhur, i cili ka kontribuar 
në pyetjet, provat, gabimet, 
sukseset dhe gjetjet e tyre rreth 
mënyrës se si t’i plotësojnë 
nevojat e nxënësve të tyre 
dhe t’i përgatisin ata të kenë 
sukses tek sfidat e shekullit që 
jetojmë.
Kjo është arsyeja pse ky 
ambient është nga mësuesit 
për mësuesit dhe nxënësit 
dhe besojmë se nuk është një 
përgjigje, por një nisje bisede, 
sepse kur mësuesit kërkojnë 
mënyra për të zhvilluar 
nxënësit e tyre, biseda mes 
tyre nuk ndalet kurrë. 
E tillë ishte dhe ftesa që na u 
bë neve për një orë leksioni 
në këtë shkollë me nxënësit 
e klasës së Nëntë të kësaj 
shkolle, ku mësuesja e 
talentuar Gëzime Turku Sejko, 
natyrshëm kishte bërë një 
punë mjaft të lavdërueshme 
si në qasjen estetike, aq dhe 
në evidentimin evlerave të 
shkrimtarëve elbasanas në 

vite. E tillë ishte dhe qasja 
në stenda të autorëve dhe të 
gjithë atyre që kanë lënë emër 
në vite. Leksioni u ndoq me 
kërshëri nga mjaft mësues, 
nxënës dhe të ftuar… (Për këtë 
fdo të shkruajmë më gjatë, pasi 
dhe librat me nënshkrimin tim 
janë tashmë në duart e të 
gjithëve që morën pjesë). 
Gjithçka që është thënë deri 
më tani është arsyeja pse në 
dekadat e fundit kërkimi në 
arsim është fokusuar gjithnjë 
e më shumë në përcaktimin e 
saktë se çfarë janë këto aftësi 
dhe si ndërveprojnë ato. Ne 
me leksionin tonë të kirshëm 
theksuam se do të hyjmë në 
detaje në studimet e shumta se 
çfarë janë aftësitë e shekullit 
që jetojmë, sepse ky nuk është 
vetëm thelbi i leksionit por dhe 
fokusi i udhëzuesit tonë gojor 
në këtë vlerë të madhe, në 
bisedë me brezin që ka në dorë 
hapin. Eparë të ardhmërisë së 
Kombit. Ne vetëm theksuam 
se do të vërejmë se të kuptuarit 
tonë të aftësive të të shkruarit 
të shekullit ku jetojmë hapet në 
katër korniza kryesore, që vijnë 

nga talenti, guximi, 
vlerat e grumbulluara 
d h e  m u n d ë s i a 
e  k o m u n i k i m i t 
bashkëkohor për 
nocionin fi lozofik 
kohë, hapësirë dhe 
vend.
Gjithçka që thamë 
ishte arsyeja pse 
shkrimet dhe botimet 
në dekadën e fundit 
janë fokusuar gjithnjë 
e më shumë në 
përkufizimin e lirisë 
dhe thelbit demokratik 
të gjërave dhe vlerave 
dhe është e qartë se 
këto aftësi janë duke 
ndërvepruar me njëra-
tjetrën, për të hapur 
dhe një mundësi 
konkur r im i  dhe 
hapjeje më reale me 
atë që ka bërë bota 
letrare perëndimore 
vite e vite më parë.

LEKSION LETRAR

I dashur miku ynë Përparim 

Muça, Ne jemi shumë. 
Bëhemi aq shumë. Dhe 

kur na thërret Ti, na gjen 
menjëherë aty. Aty ku pikërisht 
heshtazi jeta zbret e rrëshqet si 
një histori… E në këtë histori 
ne mbetëm shokë, miq, njerëz 
të thjeshtë, ashtu të betuar 
kokë më kokë… Të tjerët janë 
me pushime, janë më larg se 
ne, por jo shumë larg syve. E 
ne e ndoqëm historinë 
e shkurtër aty poshtë 
Mollës së pjekur, në 
Kopshtin tënd të bukur, 
të qetë e të freskët…. 
E historinë e rrëfyer e 
lamë ta lexojnë edhe të 
Tjerët. 
***
 Një Njeri i Mirë vrapoi 
aq fort sa goditi kokën 
në barrangë aq fort sa 
i Zoti la mënjanë mjetet 
e punës që mbante në 
dorë, hoqi përparësen 
prej cope të tendosur 
dhe, duke iu afruar 
për ti lëmuar flokët 
me pëllëmbë. Pastaj, 
doli nga aty brenda, 
në rrugë për të parë 
se çfarë po ndodhte. 
Dhe pastaj i Zoti i 
Barrangës pa një burrë 
të ulur në tokë. Burri 
ishte ulur në tokë dhe 
mbante kokën. “Çfarë 
ndodhi?” pyeti i Zoti i 
Barrangës. “Oh!” rënkoi 
burri. I Zoti i Barrangës 
u afrua edhe më shumë. E 
ndërpresim tregimin për të 
Zotin e Barrangës dhe për të 
Huajin dhe fillojmë një histori 
të re për katër miq të Kopshtit 
të Blertë. 
***
Njëherë e një kohë ishin katër 
Miq të Kopshtit të Blertë. Ata 
ishin të mendimit se ishte e 
këndshme të kishe dhjetë 
dolli njëherësh. Në mbrëmje 
u mblodhën dhe diskutuan 
për jetën në Kopshtin e Blertë. 
Ata pinin raki, hapën shishe 

birrash të ndryshme, por 
diku thellë në Barrangën e të 
Zotit kishin edhe verë. Dikush 
mund të thotë se ata u dehën. 
Por ata nuk mund të silleshin 
si budallenj, duke rënë nën 
tryezë, si kohërave të tjera, kur 
të zinte rakia dhe vera, vetëm 
se i ndihej era. Sytë i hollën 
larg, veshët i mbajtën hapur, 
dhe një Zog i madh fluturoi dhe 
hodhi mesazhe nga lart. Dhe 

qeshën. Dhe folën si shokë të 
veçantë. Dhe përshëndetën 
dhe të munguarit e tyre në atë 
tryezë plotë mall. 
***
Në kahun tjetër kishte 
gjelbërim të pandarë. Ishin të 
ndritshme të gjitha produktet 
për t’u parë. I kapën fjalët 
njëri-tjetrit. Ke shkëmbyer 
fjalë respekti. Ata ndjeheshin 
si në Kopshtet përrallore të 
Babilonisë. E ndërpresim 
rrëfimin për ta dhe marrim një 
tregim të ri për birrën. 

***
Kishte disa shishe që po të 
hapeshin mbushnin një fuçi 
birre. Eh, ishin katër shokë… 
shokë për kokë. Të mirë e të 
respektuar… dhe pranë tyre u 
ul një filozof dhe arsyetoi: “Kjo 
fuçi është plot me birrë, birra 
fermentohet dhe forcohet. Dhe 
unë, me mendjen time, fluturoj 
nëpër lartësitë me yje dhe 
forcoj shpirtin tim. Birra është 

një pije që rrjedh në hapësirë, 
dhe unë jam një pije që rrjedh 
në kohë. Kur birra mbyllet në 
fuçi, ajo nuk mund të rrjedhë. 
Nëse koha ndalon, edhe unë 
do të mbërthehem. Por koha 
nuk do të ndalet dhe rryma 
ime është e pandalshme. Jo, 
megjithatë është më mirë që 
birra të rrjedhë lirshëm, sepse 
është në kundërshtim me ligjet 
e natyrës që ajo të qëndrojë në 
vend.” 
***
Dhe me këto fjalë filozofi 

ktheu fuçinë e i dha një skicim 
kazanit ku dikur zihej rakia 
dhe birra u derdh mbi tërë atë 
ëndërr që tashmë ishte bërë 
realitet tek dyshemeja. Dhe 
qeshi në ëndër, sikurse qeshin 
burrat mes miqve të pandarë… 
e foli. 
***
Por ne kemi thënë mjaft për 
birrën; tani do të flasim për 
daullen. 

***
Një filozof u ul 
në një daulle dhe 
bërtiti: “Unë bëj një 
zhurmë filozofike!” 
Kjo zhurmë nuk i 
duhet askujt, madje 
i shqetëson të gjithë. 
Por nëse ai i pengon 
të gjithë, do të thotë 
se ai nuk është i 
kësaj bote. Dhe 
nëse nuk është e 
kësaj bote, atëherë 
është e botës tjetër. 
Dhe nëse është nga 
bota tjetër, atëherë 
do të vazhdoj ta 
bëj.” Filozofi bëri një 
zhurmë të gjatë. Por 
ne do ta heqim këtë 
histori të zhurmshme 
dhe do të kalojmë 
në historinë tjetër 
të qetë për pemët. 
Filozofi ecte nën 
pemë dhe heshti 
sepse frymëzimi e 
kishte lënë. E kishin 
marrë në dorë 

miqtë, shokët, e kishte marë 
në dorë dollia për të gjithë…. 
E të gjithë, mes të katërve 
ishin vetëm një dolli e largët 
e mjaft e qartë e paqët dhe 
e pastër: kyefjala Përparim 
Muça, intelektuali Aqif Neli, 
biznesmeni Arjan Osmani 
dhe natyrisht shkruesi i këtyre 
rrjeshtave, Fatmir Terziu. 
***
Ja dhe një dolli nga të katër 
për të gjithë Ju miqtë tanë të 
nderuar! Thjesht një dolli!

EDHE NE JU UROJMË GËZUAR…

Rezervo 020 7624 1385

Restoranti
I SHQIPTARËVE

Dasma Festime Familjare
Ne ju ndihmojmë në

perfeksion
Ju a bëjmë më festive

festën tuaj
Ne jemi si një familje

ndaj e dimë
familjaren

"Shijoni shijet e pjatave tona të shkëlqyera, ku çdo
kafshatë tregon një histori të shijshme."

Kualitet Cilësi Pastërti

Vila “Ronel”

46 BIRCHINGTON ROAD
NW6 4LJ

Ju njoftojmë se kompania 

që drejtohet nga Mondi, 
që është dhe mbetet 

kompania më e sigurtë 
dhe më profesionale e 
transportit të mallrave nga 
Anglia drejt Shqipërisë 
dhe anasjelltas, do të 
kryejë destinacionin e 
saj përkatës të radhës 
duke grumbul luar 
mallrat në datën 26 tetor 
2023 në këto qytete 
britanike: Birmingam, 
Luton, Banbury, Oxford, 
Coventry, Northhampton, 
Mancester,  Leeds, 
Sheffild. Po ashtu ju 
njoftojmë se nisja e 
destinacionit përkatës 
nga Shqipëria drejt 
Anglisë bëhet në datën 
5 Nëntor 2023. Për më 
shumë informacion 
kontaktoni drejtuesit 
e kësaj kompanie në 
celularin që jepet në 
fund të këtij shkrimi. 

Mjaft kompani transporti 
e nisin me një slogan 
sikur janë qindra vjeçarë 
në këtë profesion të ri të 
tyre. Dhe më së shumti 
duan të theksojnë 
se kanë kryer dhe 
transporte të mëdha, 
kur dihet se si njëra 
dhe tjetra janë vetëm 
tentativa dhe lojëra 
fjalësh. 

Kompania që drejtohet 
nga Eduard Bala (Mondi) 
mbetet më e saktë dhe 
me një eksperiencë të gjatë, 
natyrisht jo vetëm në Shqipëri 
dhe Angli dhe në destinacione 
të tjera ndërkombëtare 
në fushën e transportit 
ndërkombëtar të mallrave 
dhe mjeteve të ndryshme, 
ofron për të gjithë klientët e 
saj një shërbim të kompletuar 
dhe sigurt transporti i 
destinuar mbetet prioriteti dhe 
profesionalizmi, besimi dhe 

konsiderata efikase.

Siguria, shpejtësia dhe 
garancia e punës së zhvilluar 
ndër vite ka bërë që sot shumë 
bashkëathetarë dhe miq, të 

tjerë të lidhur me Atdheun tonë 
të dashur dhe mjaft anglezë 
madje që kanë shkuar të 
investorë në Shqipëri, po aq 
dhe imigrantët që jetojnë, 
punojnë dhe studiojnë, prej 
shumë vitesh ne Britani të 
Madhe dhe në Europë kanë 
ardhur në pikën më të mirë 
të mirëkuptimit të besojnë 
transportin e mallrave të tyre 
drejt Shqipërisë.

Duam të themi se kjo 
kompani e njohur tashmë nga 
eksperienca e saj dhe nga 
aktiviteti serioz, po aq dhe 
nga respekti, nga përkushtimi 
dhe përgjegjësia e plotë gjatë 

gjithë procesit të grumbullimit 
të mallit deri në dorëzimin e tij 
në destinacionin final, mbetet 
konkurruese dhe në çmime. 

Ajo mund të kontaktohet në 
numrat e telefonit ose në 
WhatsApp, Viber, Facebook, 
Instagram dhe e-Mail për 
tu informuar mbi datat dhe 
lokacionet e grumbullimit dhe 
shpërndarjes së mallit. Misioni 

i kësaj kompanie është të 
vazhdoj rrugën e suksesit në 
vijimin dhe përmbushjen e 
standarteve të një shërbimi 
transporti modern dhe efikas, 
me një garanci, mosprishje 

të mallrave, dhe me 
dërgimin pa probleme 
të tyre. Vizioni natyrisht 
mbeteti qartë, të vazhdoj 
të mbetet një kompani 
lider i padiskutueshëm 
në transportin e Mallrave 
nga Britania e Madhe dhe 
vende të tjera të Europës 
drejt Shqipërisë dhe 
anasjelltas.

Kjo kompani funksionon 
me furgonë të posaçëm 
për këtë punë dhe me 
dy drejtues makinash të 
sprovuar në mjaft vende 
të huaja. 

Nëse jeni duke kërkuar 
për një kompani cilësore, 
efektive, transparente, 
k o m p e t e n t e ,  t ë 
b e s u e s h m e  d h e 
profesionistësh, atëherë 
kjo është zgjedhja e duhur 
dhe e domosdoshme në 
çdo kohë.

Me këtë transport,  e gjitha 
që ju dërgoni dhe prisni të 
merrni në destinacionin 
tuaj është në dorë të 
sigurtë dhe me garanci të 
plotë.

Duhet theksuar se mbi 
50kg i marrin dhe i 
dërgojnë në destinacion. 

Respekt-Shpejtësi-Saktësi-
Garanci-Kualitet

TRANSPORT MALLRASH: 
A N G L I - S H Q I P Ë R I  & 
SHQIPËRI-ANGLI

ANGLI: +447395287400

SHQIPËRI: +355 68 3676859

PROFESIONALIZMI PËR DËRGESAT TUAJA 

Vjeshta e fundit e këtij 

viti në Kurçele të 
Njësisë Administrative 

Kurdari të Bashkisë Klos 
në Mat, nuk solli vetëm 
ikje-ardhjet e hutuara dhe 
të dhimbshme të zogjve të 
fundit migratorë, por dhe 
vetë dhimbjet që i mblodhën 
në lotë banorët e kësaj pike 
gjeografike në teritorin më të 
dashur të patriotizmit shqiptar. 
Lotë që në raste të tilla nuk 
janë thjesht një përshkrim 
momenti, por një gjerbje e 
dhimbshme në sytë e tre 
fëmijëve të vegjël, nënës së 
tyre 29 vjeçare, të afërmve 
dhe familjarëve dhe të gjithë 
atyre që jetojnë e punojnë aty 
dhe në të katër anët e Globit, 
ndërsa morën vesh lajmin e 
ndërrimit të jetës të të dashurit 
të tyre, babait, bashkëshortit 
dhe njeriut të gjakut e fisit, 
njeriut që lindi dhe u rrit me 
ta, Alfred Visha. 

Tridhjetë e tre vjeçari, Alfred 
Visha, ishte viktima e pestë që 
ndërroi jetë nga i ashtuquajturi 
lajm që erdhi në media pos 
një aksidenti të skelës në 
Gjermani. Alfred Visha, na 
bën me dije daja i tij, Luan 
Cemenja, nëpërmjet telefonit, 
“mbeti i plagosur rëndë nga 
aksidenti në kanterierin e 
ndërtimit dhe prej disa javësh 
ishte në gjendje kome”. 
Ndërsa ne ngushëllonim 
gjakun e tij, mikun dhe shokun 
tonë, Qemal Visha, për këtë 
humbje të dhimbshme, gjë e 
cila e kishte bërë të udhëtonte 
urgjent në Atdhe, mësuam më 
shumë për këtë aksident që 
morri jetë shqiptarësh. Vetë 
të afërmit e mbledhur në këtë 
mort të dhimbshëm e të gjatë 
pritjeje na folën se bilanci 
i viktimave shqiptarë, që u 
aksidentuan në një kantier 
ndërtimi në Gjermani u thellua 
nga lajmi që morën se kishte 
ndërruar jetë, pra edhe babai 
i tre fëmijëve, 33-vjeçari Alfred 
Visha. 

Shqiptari Alfred Visha 
mësohet nga këto burime se 
u plagos pas shembjes së 
skelës në Gjermani. Babai 
i të ndjerit, Basir Visha, 
menjëherë pas lajmit, ka 

udhëtuar privatisht në drejtim 
të spitalit ku ndodhej djali i tij. 
Ai ka mundur ta gjej djalin e tij 
ende me frymë, por që në ato 
momente bluzat e bardha të 
spitalit nuk mundnin të jepnin 
asnjë shpresë për jetën e tij. 
Dhimbja e babait të tij, Basir 
Vishës, u shtua kur i biri 
ndërroi jetë. Kështu me këtë 
dhimbje u bashkuan dhimbjet 
e tre fëmijëve, që Alfred Visha 
la pas, njëri vetëm 10 vjeç, 
tjetri 7 vjeç, dhe i fundit 3 
vjeç, dhe po aq dhe dhimbja 
e madhe e bashkëshortes 
dhe nënës së këtyre fëmijëve, 
Etlevës, që tashmë në 
moshën 29 vjeçare përjeton 
këtë dhimbje të madhe. 

Në kushte e një ekonomie të 
ngushtuar në fshat, dhe në 
momente të vështira jetese, 
i ndjeri kishte thuajse katër 
vite që shkonte dhe vinte në 
Gjermani, për të mundësuar 
një lehtësim jetese për 
familjarët e tij, fëmijët dhe 
bashkëshorten në këtë 
pikë gjeografike thuajse të 
kujtuar nga politika shqiptare 
vetëm në kohë zgjedhjesh. 
Ai është marë me bimë 
medicinale, ka punuar punëra 
të ndryshme dhe së fundi 
ishte dfusha e ndërtimit në 
Hamburg të Gjermanisë, që 
i solli vdekjen aksidentale. 
Për këtë familjarët dhe të 
afërmit kanë pajtuar dhe një 
avokat nga shteti gjerman që 
të mundësojë zbardhjen e 
gjërave dhe të paktën të gjej 
një hapësirë të mundshme 
ligjore për shpenzimet, fatin 
dhe të ardhmen e këtyre 
fëmijëve dhe gruas së të 
ndjerit. 

Familjarët e Alfred Vishës 
mësuam gjithashtu se kanë 
kërkuar dhe ende kërkojnë 
ndihmë për shpenzimet. 
Madje, sipas dajës së të 
ndjerit, mësojmë se familjarët 
e tij kërkuan ndihmën e 
shqiptarëve për të përballuar 
shpenzimet e spitalit. Por i 
riu nuk ia ka dalë dot që të 
shpëtojë duke e çuar, sikurse 
dihet tashmë në pesë numrin 
e shqiptarëve që ndërruan jetë 
në Hamburg të Gjermanisë. 
Të gjithë, thuhet nda ky 

burim, se ishin punësuar 
me pasaporta bullgare, ndaj 
edhe identifikimi i tyre u bë 
fillimisht si shtetas bullgarë. 
Më pas, ishin familjarët e tyre, 
ata që zbuluan identitetin e 
viktimave. Ngjarja ndodhi 
teksa shqiptarët po punonin 
për ndërtimin e një pallati në 
zonën e HafenCity më 30 
tetor. Si pasojë e aksidentit 
të rëndë humbën jetën tre 
shqiptarë, Albert Zorba, Astrit 
Gjeka dhe Ruzhdi Hoxha. 
Viktima e katërt, ende nuk 
është idenfikuar. Dhe viktima 
e pestë është Alfred Visha, 
pra viktima që ndërroi jetë 
pas disa ditësh në spitalin 
gjerman.

Tashmë ndërsa pritet që 
kufoma e të ndjerit Alfred 
Visha pritet të vij të mërkurën 
që vjen, më 15 Tetor 2023, në 
fshatin e tij të lindjes Kurçele, 
në shtëpinë e tij lotët nuk kanë 
të pushuar. Ndërsa presin 
tradita e vajtimit ka nxjerr në 
pah dhe zërrat që theksonin 
mes dhimbjes se viktima e 
kësaj tragjedie të dhimbshme 
kishte prerë biletën e kthimit 
nga Gjermania, që ishte më 
datën 2 Dhjetor,  dhe që pritej 
që të vinte për të festuar 
bashkë me familjarët, gruan 
e tij, fëmijët periudhën e 
Krishtlindjeve dhe festën e 
fundvitit në Atdhe. Fëmijët e 
tij para kësaj tragjedie i kishin 
sytë në kalendarin e varur në 
një gozhdë në mur. Ata dhe 

nëna e tyre, bashkëshortja e 
të ndjerit numëronin ditët kur 
Alfred Visha do të ishte mes 
tyre, do të sillte ato pak para 
që do ti gëzonte, do të sillte 
dhurata dhe pak shpesë për 
një jetë më të mirë në fshatin 
e tyre. 

Por mes gjithë këtyre 
dhimbjeve janë dhe mjaft 
fakte që shpërndahen nga 
mediat. Disa media nxitojnë të 
flasin për rregulla e rregullore, 
disa e quajnë punësimin e 
paligjshëm, disa në të zezë 
e disa shtojnë dhe heqin 
gjëra të cilat i shkruajnë 
pa fakte dhe argumente. 
Sidoqoftë mes tyre ka dhe 
mbesin disa gjëra që dihen. 
Si përshembull ikja me 
rregulloren e miratuar brenda 
hapësirës Shengen. Ajo 
ndoshta nuk është momenti 
të citohet, se dhimbja është 
e jashtëzakonshme, por që 
është mjaft e domosdoshme 
të citohet. Vendet në të 
cilat shtetasit shqiptarë 
nuk kanë nevojë për vizë 
dhe që zbatojnë rregullat e 
hapësirës Shengen janë: 
Austria, Belgjika, Bullgaria, 
Dan imarka ,  Es ton ia , 
Finlanda, Franca, Greqia, 
Gjermania, Holanda, Islanda, 
Italia, Letonia, Lichtenshtejn, 
L i tuania,  Luksemburg, 
Malta, Norvegjia, Polonia, 
Portugalia, Qipro, Republika 
Çeke, Rumania, San Marino, 
Sllovakia,...(vijon në faqen 13)

DHIMBJA QË VLON PREJ DITËSH NË KURÇELE

(vi jon nga faqja 12) 
...Sllovenia, Spanja, Suedia, 
Zvicra.

Shtetasit shqiptarë mund të 
qëndrojnë në vendet si më 
sipër, për 90 ditë brenda një 
periudhe 6 mujore. Numërimi 
i ditëve të qëndrimit fillon në 
momentin e hyrjes së parë. 
Nga data e hyrjes së parë 
llogaritet 6-mujori përgjatë 
stë cilit, shtetasit nuk mund 
të kalojnë afatqëndrimin prej 
90 ditësh. Për hyrje-dalje 
të shkurtra, afati i qëndrimit 
është shuma e ditëve për 
secilin udhëtim.

Nëse përgjatë një 6-mujori 
shtetasit nuk qëndrojnë 90 
ditë të plota, ditët e mbetura 
nuk kalojnë, si shtesë e 
afatqëndrimit të lejuar 
në 6-mujorin pasardhës. 
Mosrespektimi i afatqëndrimit 
90 ditor për 6 muaj përbën 
shkelje të legjislacionit të 
vendeve të Schengen-it. 
Shtetasit që thyejnë këtë afat 
penalizohen me gjoba ose me 
ndalim të hyrjes në të gjithë 
hapësirën Schengen.

Motivi i vetëm i 
qëndrimit pa vizë 
në hapësirën 
e vendeve të 
S c h e n g e n - i t 
është qëndrimi 
afatshkurtër për 
qëllime turizmi, 
kontakte pune, 
biznesi, aktivitete 
kulturore dhe 
vizita familjare. 
Shtetasit nuk 
kanë të drejtë 
të shfrytëzojnë 
qëndrimin pa 
vizë për qëllime 
punësimi, trajtime 
shëndetësore ose 
shkollim. Për të 
qëndruar tpërej 
afatit 90 ditor për 
6 muaj, shtetasit 
janë të detyruar 
të kërkojnë vizë 
qëndrimi (vizë të 
tipit D). Pajisja me 
vizë D garanton 
marrjen e lejes 
së qëndrimit, për 
qëndrim afatgjatë. 
Kërkesë parësore 
është paraqitja 
e pasaportës 

së vlefshme biometrike. 
Në përputhje me motivin 
e udhëtimit shtetasi është 
i detyruar të justifikojë me 
dokumente mbështetëse, 
nëse kërkohen, motivin e 
udhëtimit dhe aftësinë e tij 
për të përballuar financiarisht 
udhëtimin. Autoritetet kufitare 
të huaja, kanë të drejtë të 
refuzojnë hyrjen e shtetasit, 
i cili nuk është në gjendje të 
justifikojë motivin e udhëtimit. 
Hyrja në hapësirën Shengen 
u refuzohet personave, të 
cilët më parë janë dënuar 
nga njëri prej vendeve 
të zones Schengen, për 
mosrespektim të legjislacionit 
të qëndrimit. Nëse një shtetas 
është ndaluar të hyjë në 
hapësirën Schengen duhet 
që, personalisht të kërkojë 
informacion nga vendi, i cili 
ka bërë ndalimin e tij, pranë 
përfaqësive diplomatike ose 
konsullore të atij vendi.

Pra jo më kot i cituam këto 
fakte që tashmë dihen. Jo më 
kot. I ndjeri Alfred Visha ka 
qenë i rregullt në të gjitha këto 

pika, të cilat e përcaktojnë 
këtë udhëzore të ligjshme. E 
vetmja që duhet të vërtetohet, 
dhe kjo nga avokati gjerman, 
i përket punës në atë sektor, 
ajo që bën pikën tjetër të 
sqarimit dhe jo të shtimit të 
dhimbjes tek familjarët që e 
humbën birin, bashkëshortja 
që e humbi njeriun e jetës 
së saj dhe tre fëmijët që do 
të rriten tashmë jetimë pa 
babain. Etyre. Ritheksojmë 
se Alfred Visha sipas z. Luan 
Cemenja, kishte katër vite që 
shkonte dhe vinte në shtetin 
gjerman dhe asnjëherë nuk 
kishte bërë ndonjë shkelje 
ligjore. Ai nga vetë natyra e tij, 
nga vetë origjina familjare dhe 
nga shkollimi i tij, pasi kishte 
mbaruar gjimnazin në Lis të 
Matit dhe dallohej për zgjuarsi, 
nuk kishte në karakter shkeljet 
ligjore, madje ishte i përpiktë 
në të gjitha arsyet që kishin të 
bënin me ligjet e kujtdo shteti 
që ai kishte shkelur ligjërisht. 
Edhe në shtetin gjerman gjatë 
këtyre katër viteve, shtet ku ai 
kishte dhe 2 vëllezërit e tjerë 
atje, ishte munduar të ishte 

mjaft korrekt dhe i 
përpiktë me ligjet 
vendase, ashtu 
sikurse shquhen si 
fis, si familje dhe 
si individë, thekson 
burimi i komunikimit 
tonë. 

Për ta sqaruar më 
tej Luan Cemenja, 
pra sikurse e cituam 
disa herë më lart, që 
është daja i tij duke 
folur për disa media 
shqiptare dhe për 
ne gjithashtu, tha se 
“Alfredi shkonte në 
Gjermani për punë 
sezonale çdo 3 
muaj me pasaportë 
shqiptare, dhe më 
pas kthehej.” Sipas 
komunikimit të tij 
me ne ne mësojmë 
se i ndjeri i kishte 
rrëfyer vetë mes 
telefonit dajës së 
tij se “në kantier 
punonte në të zezë, 
sfilitej me orare të 
tej zgjatura, me 
siguri të dyshimtë 
teknike dhe për 
gjithçka paguhej 10 

euro në orë. Një apel Luan 
Cemenja e ka për shtetin. Ai 
kërkon ndihmë pasi kushtet 
ekonomike te familjes në Mat, 
pasi sikurse e theksuam edhe 
më lart ato janë të vështira. 

Duke e mbyllur theksojmë 
se pas më shumë se 35 
orësh, operacioni “i vështirë 
përfundoi të martën në 
mbrëmje kur u nxor i pajetë 
nga rrënojat punëtori i fundit. 
Sipas policisë gjermane 
vikt imat ishin shtetas 
shqiptarë dhe jo bullgarë, 
siç u raportua në fillim pasi 
të gjithë kishin pasaporta 
të falsifikuara bullgare. 
Konfuzioni në informacion u 
krijua për shkak se shqiptarët 
punonin me dokumente false 
bullgare. Punëtoret shqiptarët 
po punonin në katin e tetë 
të objektit kur skela e tyre 
u shemb pranë boshtit të 
ashensorit. Pasi u rrëzuan 
në një mjedis të frikshëm në 
thellësi, materialet e ndërtimit 
dhe shtyllat e hekurit të skelës 
u ranë përsipër. Ekipi i kërkim-
shpëtimit me 150 persona 
gjeti të vdekur në vend 4 
punëtorë shqiptarë me plagë 
e trauma të shumta, ndërsa i 
pesti, Alfred Visha ndërroi jetë 
pas dhjetë ditësh në duart e 
babait të tij Basir Visha në 
spitalin gjerman. 

Tashmë në Kurçele të 
Njësisë Administrat ive 
Kurdari të Bashkisë Klos 
në Mat, hyjnë e dalin njerëz 
që ngushëllojnë, tymosin 
duahn, flasin, pëshpërisin, 
japin medime dhe presin që 
të mbërrij kufoma e të ndjerit 
për ta përcjell në banesën e 
fundit, në dheun që e deshi 
aq shumë vetë i ndjeri. Zogjtë 
pas ditëve me shi e me mot të 
paqëndrueshëm të muajit të 
fundit të vjeshtës shushurijnë 
qiellit dhe bëjnë ndonjë 
ndalesë mbi çati si shenjëza 
të lajmit dhe mesazhit që 
bluhet nën çati, aty ku 
zemrat e tre fëmijëve dhe 
bashkëshortes gufasin më 
shumë mes dhimbjes. Dikush 
hap sytë që ndonjë makinë 
qeveritare të mbërrij… Të 
paktën të bëj një ngushëllim. 
Ndoshta do të vij, por mesazhi 
është ndryshe, duhet ndihmë 
për këta fëmijë. 

RRETHANAT QË “NDIKUAN” TEK KËNGËT E MYZYRIT

(Me rastin e 67 vjetorit të 
vdekjes së artistit të madh 
elbasanas)

Skena të ndryshme 
profes ionale dhe 
amatore ndër vite janë 

ngritur në këmbë me këngët 
e usta Isuf Myzyrit. Këngët e 
tij i kanë kënduar Marie Kraja, 
Afsa Zyberi, Fitnete Rexha, 
Zeliha Sina, Albert Tafani, 
Demir e Medi Zena, Albert 
Tafani, Tahir Gurakuqi e mjaft 
të tjerë në Kosovë e trevat e 
tjera etnike shqiptare. Këngët 
e tij kanë qenë dhe një shtyllë 
frymëzimi edhe për mjaft 
kompozitorë dhe krijues të të 
tjerë në vite. Ai njihet mes të 
tjerave dhe si një konsolidues 
i formës së këngës popullore 
shqiptare, ku në këngët e 
tij ka një hyrje orkestrale 
(introduksion), një hyrje që të 
ngre në këmbë, emocionon 
dhe në përgjithësi strofa dhe 
refreni që përsëriten thuajse 
dy herë. Forma strofike, si 

tek “Më mir’ n’pyll se n’qytet” 
është një shembull për këtë. 
Intervalet zbritëse japin një 
strukturim model. Modet 
mazhore dhe minore dallohen 
si modele të këtij ustai. Kështu 
ato janë mes asaj që quhet 
harmonike dhe melodike. Kjo 
ishte dhe mbetet ende një 
nga pikat ku të adhuruarit e 
muzikës dhe këngëve të tij 
nuk shkuan përtej fakteve, 
jetës dhe asaj që në disa 
pika e bënë vetë artistin të 
shkonte përtej vetvetes, përtej 
lirisë së kngës, shprehisë dhe 
mesazhit.

Lufta kundër pushtuesit 
fashist dhe nazist, rënia e 
dëshmorëve Myzyri, vëlla e 
motër, ardhja e komunistëve 
në pushtet me Enver Hoxhën 
në krye e bënë atë që të 
kthej tekstin evetë lirik në 
një kënd tjetër. Ai shkroi dhe 
këndoi edhe këto këngë, 
që natyrshëm populli dhe 
dashamirësit e tij i harruan: 

“Për gjyshnit e parë qe 
Skënderi,

si trim e burrë, ai luftoi.

Për ne sot ësht’ Enveri

Shqipërinë e lirë e 
zbukuroi.

Rroftë Enveri dhe rinia!

Për Shqipërinë kanë 
punue,

i përmend dhe historia

vepra e tyre s’ka t’harrue”. 

Ai foli në rrethana të 
panjohura për këtë këngë, 
dhe për këtë tekst që në 
vjershën e tij ia kushtoi 
Enverit. Më parë ai 
krijoi tekste për Luftën 
Nacionaçlirimtare, si kjo:

“Ju dha lajmi gjith 
Ballkanit

për trimërinë e 
shqiptarëve,

si Italisë dhe gjermanit,

ju dha dërma gjith 
barbarëve”

Dhe tjetra:

“Krisi pushka n’breg 
t’Erzenit,

tue luftue djelmënia,

pa mëshirë bini qenit,

të lirohet gjith Shqipnia.”

Më parë Myzyri 
krijoi tekste kundër 
“pasanikëve” dhe tekstet 
e tij kishin një formë krejt 
ndryshe nga ato që i 
këndonin vetë të pasurit:

“Pasanikët kanë bajram,

gjith’ të mirat atje u dhanë,

disa në burg e në zindan,

të vobektit s’kanë buk’ 
t’hanë.”. 

Kjo ndoshta ngaqë ai e shfaq 
veten në dëshpërim tek kënga 
“Si mësova un’ garibi”, të cilën 
e nënkuptojmë si mjerim 
personal, si një braktisje nga 
ata që duhej ta ndihmonin:

“Për të gjithë njerzit ka dit’ 
vere,

Dimri im s’ka të mbaru”. 

Sidoqoftë, karakteri melodik 
dhe optimist i këngëve të 
Myzyrit, duke përjashtuar 
disa të krijuara nga situatat e 
panjohura, e të interpretuara 
ndryshe, duket se i dha arsyen 
më të madhe të jetë një nga 
prijësat e këngës popullore 
shqiptare. Tek këngët “Errësir’ 
e pyllit”; “Dashnia si rrufe”; 
“Midis vetllash ke nji pikë” etj 
e bënë edhe vetë diktatorin ti 
këndojë ato, sipas rrëfimeve 
të atyre që i qëndruan afër. 
Për këtë tregojnë se kur e 
raportuan për disa tekste atje 
lart tek Enveri, ai vetë vendosi 
ta lërë të qetë në një pleqësri 
të vetmuar, deri sa ndërroi 
jetë më 21 tetor 1956. Ai u 
nderua vetëm pas vdekjes me 
titullin e lartë “Artist i Popullit”. 

“Pranverë brenda vjeshtës” 
i përket një sfondi artistik 
ku peneli i piktorit të imazhit 

dhe fjalës, Harallamb Fandi, 
shkon në misionin e thjeshtë 
të rrëfimit të pastër. Është një 
lëvizje ngjyrimesh të akuarelta, 
që zhvendosin botën e thellë 
të rrëfimit në një mbivendosje 
me kohën. Nis me një poezi 
të shkruar hershëm që në 
pikëtakimin rinor të autorit nga 
një poet me emër në Vlorë, e 
në mjedisin krijues shqiptar, që 
sqaron distinktivisht thelbin e 
rrëfimit të pastërtisë, e dedikimi 
është për një lule, lulen Agavi, 
e cila është një bimë që 
lulëzon vetëm një herë në 
jetë. Brenda kësaj pasqyre që 
ndodh me natyralen, narrativin 
dhe përzgjedhjen kuptojmë 
që në krye se në brendësi 
të mendimit nuk ka asnjë 
përzierje, asgjë të tepërt në të, 
veç esencës. Pra, aty mbetet 
vetëm thelbi që i jepet shkrimit 
në ato momente të privilegjuara 
në të cilat thyhet sipërfaqja 
konvencionale e qenies, 
sikurse ndodh me dorën 
dhe mendjen e një piktori, jo 
thjesht të një farmacisti mjaft 
popullor, sikurse e njohin në 
Vlorë, që u jep ilaçin e duhur 
sipas një recete. Duke lexuar 
poezinë, dhe duke shkuar në 
rrjedhë të rreth pesëmbëdhjetë 
tregimeve të përfshira në 
këtë libër, shkrimtari na bën 
të ditur diskursin e frazës së 
përzgjedhur. Vetë frazat dhe 
episodet e përzgjedhura, 
janë jo thjesht një plotësi në 
kohë, hapësirë dhe vend, 
por  përbëhen nga substanca 
transparente të momenteve më 
të mira, dhe fatura e mendimit,  
edhe pse është larg realitetit 
dhe të tashmes, ajo zbret në 
tryezën e leximit mes pikave 
të çimentuara të dritës, gjë që 
pikturon në thelb vetë stilin dhe 
komplotin e këtij libri për të na 
folur me preambulën filozofike 
të kohës, hapësirës dhe vendit. 

Në fund të fundit, kjo qasje e 
penës së shkrimtarit risjell në 
formën tablo, vetë mesazhin 
në kanavacin e shtruar për 
art, ku ndjesitë e rifituara gjatë 

leximit, mbesin jo thjesht të 
shndërruara në territorin e 
imagjinatës, por mendime që 
përjetohen e ristrukturohen 
në mini-imazhe të tjera nga 
memorja e lexuesit. Në këtë 
kuptim, hapësira spontane, por 
që vjen në jetë tek këto tregime 
“Pranverë brenda vjeshtës” 
është e strukturuar qartë që 
nga tregimi i shkurtër “Deti” 
deri tek i fundit “I vogli tashmë i 
rritur tregon”, por që paraprihet 
nga tregimi i spikatur i kësaj 
tematike “Akuareli, kënga 
e lejlekut dhe…”, ndoshta 
vazhdimi shkon e pikëtakon 
një pikturë të vetë autorit të 
realizuar në vitin 1967. 

Në thelb nuk ka ndonjë lidhje 
me lejlekun e tregimit në fjalë, 
as me atë që emeton diskursi i 
pikturës, ku pesha e jeshiltë që 
mban në krah njeriu, nuk është 
thjesht ushqimi natyral për 
dhitë, në hapësirën që sheh 
qiellin lart, as edhe fati maces 
së zezë në të, por forma dhe 
forca diskursive që mban i biri, 
Mjeku Adi Fandi, në zyrën e 
tij në Londër, këtë mesazh të 
bukur që nga mosha 3-vjeçare 
e tij, si një formë narrative 
e bashkuar përfundimisht 
në kohën e “rigjetur”, ose 
“rizbuluar”.  

Në tërësinë e kësaj vlere që 
vjen nga “Pranverë brenda 
vjeshtës” tregimet shihen si 
të përvijuar me një elitaritet 
të gjerë të jetës dhe lidhjeve 
me vetë jetën, por që nuk janë 
aspak thjesht si një koleksion 
kujtimesh. Në brendësi të çdo 
tregimi lexuesi nënkupton 
faktin që saktëson narrativi, 
se për kalimin nga një rrafsh 
në tjetrin, peneli dhe pena 
e autorit, nuk kanë përdorur 
ndonjë inskenim, por atë që 
ka gjetur vetë autori i këtij 
libri të jetë më e pastër, më 
e vlefshme si lidhje dhe si 
një fenomen i kujtesës. Dhe 
për të larguar keqkuptimet e 
mundshme, lexuesi gjen se 
Harallamb Fandi është një 
udhë jete në këtë libër, më 
shumë se “rrëfyesi narrativ 
që thotë unë”, por që në thelb 
nuk është gjithmonë “unë”, 

pasi pikërisht këtu është 
vetë thelbi i rrëfimit të pastër, 
sikurse ndodh në leximin e 
një pikture të bukur.

Nga ana tjetër, rrëfimi 
i imagjinueshëm midis 
tregimeve të “Pranverë 
brenda vjeshtës” duket se 
funksionon për të mbështetur 
metodën e vetë tipologjike 
të autorit, për të cilin është 
veçanërisht e rëndësishme të 
zbulohet personaliteti aktual 
brenda dhe pas leximit, ku 
zbulohet vetë vlera. Vlera 
e paçmueshme e këtyre 
memorialeve për kohën e 
kërkimit të Fandit është se 
ato na ndihmojnë të lexojmë 
më mirë dhe më thellë. Por 
nuk kam ndjesinë se diku 
“atje jashtë” këtyre tregimeve 
kam takuar autorin “e vërtetë”. 
As fantazia e tij dhe ajo që 
ndodhnga leximi në të vërtetë 
nuk përjashtojnë njëra-tjetrën. 

Një shembull (një nga 
shumë, në fakt) është tregimi 
“Humoresque”, në të cilën 
Fandi paraqet një dedikim për 
mësuesit e tij të gjuhës dhe të 
letërsisë K. Suli, M. Shaka, M. 
Duni, dhe P. Xhiku, por që në 
thelb kuptojmë qartë thelbin 
“është dreqi vetë ai”, apo 
“nuk le dy gurë bashkë” për të 
kuptuar më thellë “ç’mund të 
presësh nga ata llafazanë…”. 
Është koha kur piqen vitet dhe 
trembëdhjetëvjeçarët zgjojnë 
atë që kanë në brendësi të 
tyre. koha sjell në këtë narrativ 
vetë kohën që zbret si një 
vizitore në një ekspozitë të 
hapur pas shumë vitesh, për 
të parë pikturat e artistit të saj 
të preferuar, pra të vetë kohës 
në dy dimensione kohore. 

Disi më thjesht në këtë narrativ 
të shkurtër koha bëhet më e 
qartë në sallën e ekspozitës, 
ku shkrimtari dhe lëvruesi i 
artit “të vërtetë” Fandi, të cilin 
autori i këtij shkrimi e lexoi 
me entuziazëm, e përkthen: 
e asimilon bukurinë mes 
thjeshtësisë së rrëfimit të 
pastër dhe  kapërcen kohërat 
për ti bërë të flasin në një kohë, 
duke shpërndarë kuptimet e tij 

estetike në tregimet e tij. Por 
thellësia e rrëfimeve të pastra 
të këtij autori, mbetet gjithmonë 
një “sekret” në amalgamën e 
pagjurmueshme të kujtimeve, 
momenteve dhe përshtypjeve 
të rikuperuara, citimeve të 
fshehura, “huazimeve” të 
vetëdijshme dhe orëve të 
metamorfozuara në frymëzim. 

Ndoshta kjo “thellësi” është 
edhe për shkak të dritës që 
buron nga faqet e “Pranverë 
brenda vjeshtës” , padyshim 
e re dhe e natyrshme, libër i 
cili duket se është përpjekur të 
zëvendësojë kohën spirale me 
një vijë të drejtë. Për sa i përket 
vetë-reflektimeve të rrëfyesit 
për prezencën e tij në narrativ, 
mendoj se “unë”, apo “vetja e 
parë” e Fandit më tepër hyn në 
rolin e vëzhguesit me një talent 
të rrallë pamor për komiken në 
jetën e rretheve dhe shoqërive 
të mbyllura, që natyrshëm 
zhbirrohen që në fëmijërinë, 
apo rininën e tyre, sikurse 
rrëfehet tek tregimi “Ishim të 
rrinj…”.

Këto zhbirime jetike kapin një 
situatë ndryshe tek “Do të 
doja të lija një kujtim të bukur, 
Gjergj…”. Leximi i narrativit na 
udhëton tek doktori, libri me 
lidhje të re në tavolinën e tij, 
ku koperina e vjetër ishte me 
shkas e zëvendësuar me një të 
re, por ama na rrëfen se “libri 
ishte një bashkëudhëtar që 
nga klasa e parë e shkollës”, 
e mes kësaj udhëton metafora 
e vetë jetës deri tek vdekja. 
Autori nga fundi i këtij tregimi 
e saktëson qartë me këtë 
metaforë: “Këtu nuk duket 
fare që ka të vdekur….” Dhe 
“i vdekuri këtu jam unë! Sapo 
ma vërtetuan ata që i dinë të 
gjitha”...

LAME FANDI I BËN NDER RRJESHTIT TË 
SHKRIMTARËVE NË PROZËN E SHKURTËR

Ndërsa në vite, po aq 
edhe sot vëmendja 
kritike ndaj poezisë 

për fëmijë është penguar 
nga mungesa e një kuptimi 
të qartë se çfarë është një 
poezi për fëmijë dhe si duhet 
vlerësuar poezia për fëmijë, 
janë radhuar, dhe po aq edhe 
harruar ata poetë që jetën e 
tyre ia përkushtuan ndër vite 
poezisë, edhe pse tek-tuk në 
ndonjë libër që merr përsipër 
studimin e kësaj krijimtarie ata 
shënohen shkitazi. Shpesh, 
kjo lloj krijimtarie shihet si një 
zhanër më i vogël në krahasim 
me poezinë e shkruar për të 
rritur. Dikur në studimin tim 
“Një sy pas në letërsiën për 
fëmijë” (2010),  ajo që kam 
trajtuar eksploron premisat 
dhe kontradiktat që informojnë 
ligjërimin ekzistues kritik mbi 
poezinë për fëmijë dhe pohon 
se një mënyrë më efektive 
e shikimit të poezisë për 
fëmijë mund të arrihet përmes 
poetikës njohëse dhe jo 
përmes krahasimit me poezinë 
e të rriturve. Duke argumentuar 
se poezia për fëmijë ruan 
ritmet dhe kënaqësitë e 
trupit në gjuhë dhe lehtëson 
përshtatjen emocionale dhe 
fizike me të tjerët, studimi im 
shqyrton rolin vendimtar që 
luan poezia e fëmijëve në 
krijimin e një mjedisi mbajtës 
në gjuhë për t’i ndihmuar 
fëmijët të menaxhojnë mjediset 
e tyre shqisore, të hartojnë 
dhe të rregullojnë funksionet 
e tyre neurologjike, përmbajnë 
ankthet e tyre ekzistenciale 
dhe marrin pjesë në jetën e 
përbashkët.

Në krijimtarinë letrare shqipe 
të letërsisë për fëmijë, mund 
të thuhet se vitet 1978-1979-
të kanë qenë vite ku kjo risi e 
krijimtarisë aktivizoi një numër 
të konsiderueshëm autorësh. 
Vetëm nga Shtëpia Botuese 
“Naim Frashëri” në vitin 1978 
në letërsinë artistike shqipe, u 
përfshinë autorë si L. Arapi me 
“Pse Petriti mbeti prapa?”, B. 
Bajraktari me “Një përrrallë për 
motrën e vogël të Mikenit”, M. 
Bala me “Boçëzat e bardha”, 

B. Balliçi me “Moj e vogla, 
moj e mira”, A. Bishqemi me 
“Drugdhendësi i vogël” dhe 
“Fidani i dardhës”, P. Bjedi 
me “Kantieri në festë”, G. 
Bushaka me “Çufoja dhe 
bubi kaçurrel”, Xh. Bushati 
me “Hyni në çadrën time”, F. 
Cakaj me “Jam bir i poppullit 
tim”, H. Ceka me “Gëzim i 
motrave”, F. Çakërri me “Ç’u 
bë bora”, S. Çakshiri me “Në 
pyll buzë rrjedhës”, M. Çullhaj 
me “Fitorja e milingonave”, 
B. Dedja me “Republikën 
Popullore Socialiste mbrojmë”, 
V. Dilo me “Bekçiu i fshatit” 
dhe O. Grillo me “Ai që mundi 
perandorin” e të tjera. 

Një nga emrat e poetëve 
elbasanas për fëmijë të kësaj 
kohe është edhe Skënder 
Tapia. Është një emër që 
u përmend dhe u ngrit në 
këndin e tij elbasanas që në 
mesin e viteve gjashtëdhjetë, 
kur ai dallohej asaj kohe me 
prezencën e tij si drejtues i 
Shtëpisë së Pionierit “Nazmi 
Dervishhasani” të Elbasanit në 
Rrethin Letrar të asaj shtëpie. 
E kështu mes emrave që më 
pas u shquan në fushën e 
artit si aktori, prezantuesi dhe 
oratori i mirënjohur Eduart 
Çala, apo dhe poetja Beatriçe 
Balliçi, vetë Skënder Tapia, 
kishte nisur të bënte emrin e tij 
në poezi, në një kohë që asaj 
kohe krijuan në rrethin letrar 
dhe Vera Grabocka, Lenia 
Memishaj, Shpresa Todri, 
Bela Memishaj, Liri Shabani, e 
ndonjë tjetër. 

Ishin vitet më të hershme kur 
ai dedikoi vjershat e para, të 
cilat krahas qasjeve në rrethin 
letrar, panë dritën e botimit në 
revista e moshave të ndryshme 
të asaj kohe. Më pas në vitin 
1982 ai botoi dy vjersha, që 
tërhoqën vëmendjen e kritikës 
lokale. Vjershat “Pranvera 
jonë” dhe “Trojet tona”, u 
bënë më tutje dhe pjesë e 
përzgjedhjeve “Almanaku 2”. 
Tek e para natyrshëm rrjedh 
motoja e kohës, e qeshura 
spikat si një pjesë e së tërës, 
por ka një dalje nga kornizat 

tradicionale, pasi në 
të nuk ka parti dhe 
nuk ka përkushtim 
ose përmendje të 
tepruar individuale. 
E gjitha është një 
rrokje metrike e 
ritmit poetik dhe 
natyra bën pjesë 
tërëisht si një formë 
e tërsisë figurative 
letrare. Tek e dyta 
forma patriotike, 
forcohet me “trojet 
tona stërgjyshore”, 
që sipas kohës ka 
një arsye të thuhet 
se “ditë e natë i 
mbron një popull 
e një ushtri”. Këtu 
propaganda nuk 
mund të japë më 
shumë frymë se sa 
duhet, pasi i gjithë 
populli është ushtar, dhe kjo 
nënkuptohet kur “trojet tona 
po t’i prekin, sado pak,/tok 
me prindët do t’i bëjmë tym e 
flakë”. 

Para se të botoheshin dhe 
seleksionoheshin këto vjersha, 
kishte parë në vitin 1977 
dritën e botimit një vëllimth 
me 54 faqe i titulluar “Qeshin 
vogëlushët”. Ky vëllimth i 
autorit Skënder Tapia ishte 
për fëmijët e vegjël të asaj 
kohe. Ndër vite ai dhe ka 
botuar disa libra për fëmijë, 
libra për fëmijë, të gjitha me 
poezi: “Të kemi në zemër” 
(1972), “Afër zemrës ” (1973) 
, “Eja Rondine” (1974), “Qofsh 
i lumtur Adi” (1975), “Fëmijët 
qeshin” (1977), “Qofsh i lumtur” 
(1979), “Eja partizan” (1979) 
dhe “Këndoj për ty” (1984). 
Shkroi edhe disa pjesë për 
fëmijë për teatrin e kukullave, 
shumë tekste këngësh si 
“Shumë bukur gjuha jonë”, 
“Kur të këndoj për ty nënë” etj. 
që ishin të suksesshme në disa 
festivale të kohës. 

Ai lindi në vitin 1935 në 
Elbasan ku ndoqi shkollën 
fillore ndërsa vazhdoi shkollën 
e mesme në Tiranë në 
Shkollën Pedagogjike “17 
Nëntori”. Në Tiranë vazhdoi 

kursin dyvjeçar të gjuhës

dhe historia. Më pas punoi 
si mësues dhe si drejtor i 
Shtëpisë së Pionierëve në 
Elbasan, aty ku sikurse e 
cituam ai vetë kishte qenë 
një anëtar aktiv i saj që në 
moshë të njomë. Në vitet e 
fundit  ai edhe pse pati humbur 
shikimin vazhdoi megjithatë, 
për të punuar me durim dhe 
këmbëngulje të përfundoj disa 
libra që kishte në mendjen e tij, 
sikurse është dhe libri “Çakalli 
dhe ariu” (2003), një libër i 
ndjeshëm me fabula dhe që 
parapriu librat e tjerë me fabula 
“Luani dhe mia” (2007), etj. 

Duhet theksuar se vjersha 
e tij “Kur të këndoj për ty 
nënë”, që u bë këngë,  është 
përzgjedhur nga Festivali i 16-
të Kombëtar (Shkodër -1978) 
dhe në versionin origjinal, 
në dy interpretime, është 
kënduar nga Inva Mula dhe 
Ardit Gjebrea shoqëruar nga 
kori i pionierëve. Ajo u këndua 
në një version tjetër edhe në 
edicionin e 35-të jubilarë të 
Festivalit Mbarëkombëtar, 
Shkodër 1997. Muzika e kësaj 
kënge u realizua nga Avni Mula 
dhe u orkestrua nga Alfred 
Kaçinari dhe natyrisht autor i 
tekstit ishte poeti elbasanas, 
Skënder Tapia.

SKËNDER TAPIA POETI I PERLËS MUZIKORE: 
“KUR TË KËNDOJ PËR TY NËNË”

Shqiptarja nga Gjilani i 
Kosovës, Lirka Kadriu, 
është seleksionuar të 

enjten, më 19 Tetor 2023 
të marrë çmimin “Produkti 
Inovativ i Vitit” në emër të 
kolegëve të Emerson-it, 
në eventin gala të mbajtur 
në Londër. “Emerson”, që 
njohet si një novator global, 
dhe që ka një trashëgimi 
të thellë të zgjidhjes së 
sfidave më komplekse 
me të cilat përballet jeta 
moderne, u shpall fitues në 
kategorinë e sipërcituar, 
ndërsa aktori i njohur 
anglez Shaun Williamson, 
nga e mirrënjohura seriale 
EastEnders, e BBC-së ia 
dorëzoi këtë çmim. 
Menaxherja e Lartë i 
Zhvillimit të Biznesit Global 
për Sensorë Inxhinierikë 
në Shkenca dhe Inxhinieri 
Kompjuterike, Lirka Kadriu, 
u përzgjodh jo më kot 
të tërhiqte këtë çmim, 
pasi ajo dallohet për 
përkushtimin, inovacionin e 
saj shkencor në profesionin 

e saj tejet të kualifikuar që 
zotëron. Lirka ka studiuar 
I n f o rma t i kë  (Mas te r 
Inxhinieri Kompjuterike 
dhe Informacioni) në 
LSBU: London South 
Bank Universi ty dhe 
ka studiuar Marketing/
Menaxhment Biznesi në 
CIM - The Chartered Institute 
of Marketing. Më parë 
ajo ka kryer studimet për 
Elektroteknikë/Energjetikë 
në Universitetin “Hasan 
Prishtina”, menjëherë pasi 
studoi dhe doli shkëlqyeshëm 
në Gjimnazin “Zenel Hajdini” 
të Gjilanit. 
Çmimet e tilla, që janë pjesë e 
“Instrumentation Excellence 
Awards” edhe për vitin 2023” 
u dhanë për profesionistët 
që kanë lidhje me produktet, 
projektet dhe kompanitë më 
të mira nga të gjithë sektorët 
e testimit, matjes, sensorit 
dhe kontrollit. Ky eveniment 
i organizuar nga botuesi 
i Instrumentation Monthly 
Datateam Business Media, 
është rikthyer për vitin e 

dytë pas një ngjarjeje të 
suksesshme të fillimit të tij 
në vitin 2022. 
Sikurse dihet ceremonia 
e vitit 2022 u zhvillua nën 
llambadarët e kristaltë të 
Grand Connaught Rooms, 
Covent Garden. Veprimtaria 
vezulluese, e organizuar me 
pjesëmarrjen celebrity, me të 
famshëm si, Hal Cruttenden 
dhe Alan Dedicoat, ishte një 
festë e vërtetë e sektorit të 
instrumenteve me argëtim 
live, një vakt të shijshëm 
dhe një disko. Suksesi i 
çmimeve inauguruese e ka 
forcuar atë si një ngjarje 
të domosdoshme për 
pjesëmarrje dhe një trofe 
i Çmimeve të Ekselencës 
së Instrumentimit tani 
përfaqëson një vulë vërtet 
unike miratimi, duke hapur 
dyert për mundësi të reja 
biznesi.
Ceremonia e ndarjes së 
çmimeve 2023 u zhvillua 
sikurse cituam më lart, të 
enjten më 19 tetor në Grand 
Connaught Rooms, Covent 
Garden dhe u zhvillua sërish 
së bashku me Çmimet e 
Industrisë Elektronike duke 
e bërë atë natën e vitit për 
rrjetëzim. Por si arrihet deri 
tek çmimi?
Instrumentation Excellence 
Aëards ndjek një proces të 
thjeshtë me tre hapa, i cili e 
bën të shpejtë dhe të lehtë 
paraqitjen e një aplikimi dhe 
siguron që vetëm më të mirët 
të marrin një vlerësim në 
ceremoninë e çmimeve. 
Në fillim është Faza hyrëse, 
që për këtë eveniment ishte 
nga 1 dhjetor 2022 – 12 maj 
2023.
Regjistrimet për Çmimet e 
Ekselencës së Instrumentimit 
u hapën më 1 dhjetor 2022 
dhe profesionistë nga i gjithë 
sektori i elektronikës u ftuan 
të përfshihen. Në njoftimet 

paraprake thuhej “E tëra 
çfarë ju duhet të bëni është të 
hidhni një sy në gamën tonë 
të kategorive të kuruara me 
profesionalizëm për të gjetur 
mundësinë tuaj kryesore 
për të shkëlqyer, më pas 
të paraqisni një hyrje për 
kompaninë, produktin ose 
punonjësin tuaj të shquar 
duke përdorur portalin e 
thjeshtë të hyrjes në internet. 
Nominimet janë gjithashtu 
shumë të inkurajuara dhe 
mund të dorëzohen duke 
përdorur të njëjtin formular 
online.”
Pasta j  shkohet  tek 
Vendimmarrja (maj 2023 
– 11 gusht 2023) dhe kjo 
ndodh në varësi të plotësimit 
të kritereve të nevojshme, 
çdo hyrje dhe emërim kalon 
në fazën e vendimmarrjes 
që zhvillohet nga maji deri 
në gusht. Profesionistët e 
industrisë ftohen të bëjnë 
zërin e tyre të dëgjohet duke 
hedhur zgjedhjet e tyre në 
një votim online. 
Dhe në fund është ceremonia 
e lartpërmendur. Sikurse e 
theksuam ajo u zhvillua në 
zemër të Londrës në Grand 
Connaught Rooms, Covent 
Garden. Dhe në atë ceremoni 
krahas Amina Hamidi, 
Drej tore Menaxhuese 
e Linjës së Biznesit të 
Instrumentimit të ABB 
brenda Divizionit të Matjes 
dhe Analitikës, që u emërua 
Personaliteti i Industrisë së 
Vitit në Çmimet e Ekselencës 
së Instrumentimit të këtij viti, 
ra në sy dhe shqiptarja Lirka 
Kadriu, që është dhe mbesa 
e shkrimtarit më të përkthyer 
të Kosovës, Ibrahim Kadriu. 
Çmimet u dorëzuan në 
ceremoninë e organizuar 
nga botuesi i Instrumentation 
Monthly Datateam Business 
Media.

LIRKA KADRIU MERR ÇMIMIN “PRODUKTI 
INOVATIV I VITIT” PËR “EMERSON”



Nr. 63 NËNTOR / 
NOVEMBER 2023 19P
“BIG BOSS SERVICES” UK LTD URON TË GJITHË

Kjo kartolinë sjell urimet 
e Vitit të Ri nga CEO i 
“Big Boss Services” UK 

Ltd për të gjithë punonjësit e 
kompanisë, klientët dhe të 
gjithë shqiptarët e miqtë e 
tyre dhe ju urojmë të gjithëve 
një festë të mrekullueshme 
të Fundvitit dhe sidomos të 
Krishtlindjeve dhe Vitit të Ri. 
Gëzuar një vit të ri të mbushur 
me lumturi dhe dashuri.
Përshëndetje të Vitit të Ri të 
dashur punonjësit e mi. Ju 
vazhdoni të rriteni dhe me të 
vërtetë shkëlqeni. Faleminderit 
për punën që keni bërë dhe në 
sytë e mi jeni vërtet numër një.
“Gjithmonë e kam përkushtuar 
kompaninë tonë për të 
përmirësuar cilësinë e jetës 
së komunitetit tonë, kjo është 
arsyeja pse ne duam t’u 
përcjellim të gjithëve në këtë 
qytet të bukur urimet e sinqerta 
të Vitit të Ri.
Th jesh t  duke  thënë 
faleminderit që shkuat më 
tej këtu në vlera. Puna juaj e 
palodhur vlerësohet shumë. 
Duke ju dërguar urime të mira 
për Vitin e Ri.
Urime Vitin e Ri gjithandej. 
Shpresoj që ky vit për ju të jeni 
të sigurt dhe të shëndoshë. 
Mund të përmbushni gjithçka 
që ju lutem. Dhe uroj që ky 

Vit i Ri të rrjedhë për ju me 
shumë lehtësi. Viti i kaluar 
ishte i mrekullueshëm, ky do 
të jetë më i madh. Dhe gjëra 
të mahnitshme do të shfaqen, 
tani, jo më vonë. Gëzuar Vitin e 
Ri, punonjësi im i çmuar.
Drejtuesi i saj Gazmend Cufaj, 
që ia doli me sukses një 
operacioni në këmbë thekson: 
“Ne i përshëndesim punonjësit 
dhe punëtorët tanë të dashur, 
puna juaj është e rëndësishme 
dhe ne e vlerësojmë atë, ne 
duam që kjo të vazhdojë vitin 
e ardhshëm; vazhdoni të rriteni 
si institucion. Ju urojmë të 
gjithëve shumë lumturi në këtë 
vit që vjen. ”
Faleminderit për të gjithë 
punën e jashtëzakonshme 
që bëni. Punëdhënës dhe 
punonjës, ne punojmë mirë së 
bashku ne të dy. Ju uroj më të 
mirat para se të përfundojë ky 
vit i vjetër. Dhe le të realizohen 
të gjitha ëndrrat dhe aspiratat 
tuaja.
Le të përgatitemi për këtë 
Vit të Ri me pozitivitet dhe 
gëzim. Ndërsa bëjmë një 
pushim nga zyra me miqtë dhe 
familjen. Puna që keni bërë 
është vlerësuar në mënyrë të 
shkëlqyer. Prandaj faleminderit 
shumë thellë. Paçi një Vit të Ri 
të mrekullueshëm!

Mjafton një vizitë në 

shkollën 9-vjeçare “Ali 
Agjah” në Elbasan të 

ndjesh ndryshimin e madh. 
Dhe po kaq, mjafton një 
vështrim i lehtë, një shikim 
që të ngop shpirtërisht 
dhe mendërisht plotë 
madhështi. Të emocionon. 
Të jep vërtetë shpresë për 
një të ardhme të bukur. 
Ndjehesh ndryshe, ngase 
ke percpetuar një shkollë në 
këtë pikë gjeografike. Dhe 
emocionet ikin, realiteti të jep 
një shije, të shpie tutje asaj 
frike, me të cilën ke menduar 
gjëndjen e një shkolle, e një 
godine. E natyrshëm aty 
ka një pikë që i bashkon të 
gjithë, drejtues, mësues, 
staf, personel i shërbimit e 
nxënësit: përkushtimi. Ndërsa 
e ndjemë këtë kënaqësi, po 
aq domosdoshmërisht na 
lind dhe një rifalenderim për 
kohën dhe përkushtimin ndaj 
leksionit tim publik për librin, 
leximin dhe krijimtarinë time. 
Falenderim për të gjithë që e 
dëgjuan dhe që theksuan se 
ndjenë kënaqësi. Falenderim 
për mësuesen e përkushtuar 
të Gjuhës dhe Leximit, 
Gëzime Turku Selko, e mbi të 
gjitha për të gjithë. Mes këtyre 
falenderimeve ndjeva arsyen 
e një bisede në ecje e sipër 
korridorit dhe shkallëve të 
kësaj shkolle me Drejtuesen 
e shkëlqyer, të dashur me 
të gjithë dhe të apasionuar 
Tatjana Misiri Mani. Kjo 
intervistë nuk erdhi rastëisht, 
por u ndje e tillë, pasi syri më 
rroku atë që ndjen gjithkush 
që e viziton këtë shkollë 
se aty po kultivohet një 
koncept i ri arsimor. Është 
një ambient model, edukativ, 
disiplinor, gjithëpërfshirës dhe 
profesional. Në këtë shkollë 
që vinte “erë” Perëndimore, 
të dukej se një padukshmëri 
e ndjeshme të merrte me 
frymën e shenjtë për dore. 
E ti, ti Njeriu, që ndjek këtë 
lëvizje moderne në të gjithë 
hapësirën e kësaj shkolle 
rend të bësh pyetjet…

***

NJË INTERVISTË ME 
ZNJ. TATJANA MISIRI 
MANI - DREJTORESHË E 
SHKOLLËS 9-VJEÇARE 
“ALI AGJAH”, ELBASAN

1. Znj. Tatjana Misiri Mani, 
si është për ju të jeni 
drejtoreshë e shkollës 
9-vjeçare “Ali Agjah”? 

Menjëherë pas mbarimit të 
universitetit fillova të punoj 
si mësuese e të ndjek me 
vëmendje jo vetëm udhën 
time, leksionet që kisha 
marë, por dhe atë që fillonte 
nga shtëpia, ku nëna ime e 
shtrenjtë më kishte futur në 
një botë pedagogjike, plotë 
pasion e vullnet që në moshë 
të njomë. Kam punuar e 
drejtuar e shkolla të tjera, si 
shkolla “Jorgji Dilo”, që sot, 
më 28 Tetor 2023, pikërisht 
sot në këtë datë të shënuar e 
mjaft festive, ajo ka festën e 
saj dhe ku jam e ftuar dhe unë 
nga drejtuesja e kësaj shkolle 
znj. Arjana Shella. E kështu 
vitet iknin ngadalë e ngadalë. 
E unë mes ecjes së viteve 
ndjeva më shumë përkushtim, 
më shumë dedikim. Dhe ja 
ndoshta jo krejt rastëisht 
ndodhi dhe të jem drejtoreshë 
e kësaj shkolle, detyrë që ka 
qenë gjithmonë një nder dhe 
një përgjegjësi e madhe për 
mua.

2. Me çfarë sfidash 
përballeni në punën tuaj?

Për mendimin tim, sfida më 
e madhe për çdo, drejtues, 
apo menaxher modern 
është dinamika e ndryshimit. 
Drejtori i shkollës duhet të 
jetë kompetent në fushën 
e pedagogjisë, ekonomisë, 
juridikut, legjislacionit të 
punës, kushteve të sigurta 
të mësimit dhe punës, 
kërkesave për mbrojtjen nga 
zjarri etj. Dhe të gjitha këto 
sfera i nënshtrohen zhvillimit 
dhe ndryshimeve. Dhe në 
vitin e fundit ndryshimet më 
drastike kanë qenë në fushën 
e aftësimit dhe është zbatimi 
i reformës ajo që aktualisht 

është sfida ime më serioze.

3. Keni edhe shumë 
suksese. Për cilën nga 
arritjet tuaja jeni më 
krenarë?

Unë jam më shumë krenar 
për nxënësit tanë, ata që janë 
bërë personazhe publike dhe 
ata që janë bërë njerëz të 
mirë. Më vjen mirë që shumë 
kohë pasi i thanë lamtumirë 
shkollës, ata qëndrojnë 
bashkë si miq.

4. Çfarë e bën shkollën tuaj 
unike? Cili është mesazhi i 
ndryshëm dhe i dobishëm 
që dëshironi t’u përcillni 
stafit dhe nxënësve tuaj?

Nuk jam e sigurtë saktësisht 
se çfarë e bën shkollën tonë 
unike, por e di që ne nuk 
kemi frikë të eksperimentojmë 
dhe në të njëjtën kohë 
i përmbahemi traditës 
së disiplinës strikte dhe 
standardeve të larta. Në fakt, 
mesazhi për nxënësit erdhi 
nga vetë nxënësit dy vjet më 
parë në moton e shkollës 
sonë – “Nëse ia del mbanë 
këtu, do ia dalësh kudo!”

5. Ju keni një vizion për 
aktivitete të përbashkëta, të 
cilat japin atë që e quajmë 
guxim të prezantohet 
trajnimi i duhur që në 
bangat e shkollës?

Unë do të vazhdoja në 
drejtimin e menaxhimit, 
për shembull me një 
synim që të aftësojë 
nxënësit mes punës 
reale e të prekshme të 
mësuesve në një standart 
të ndjeshëm bashkëkohor 
europian.

6. Nëse do të kishit një 
shkop magjik, çfarë do 
të ndryshonit menjëherë 
në sistemin arsimor 
shqiptar, dhe jo vetëm 
në shkollën që drejtoni?

Nxënësve do t’u jepja 
mësues të kërkesës, 

të mirë dhe të bukur, kurse 
mësuesve nxënës të 
sjellshëm dhe të kujdesshëm.

7. Cilat janë prioritetet tuaja 
për të cilat do të punoni?

Drejtori i shkollës është një 
figurë shumë e rëndësishme 
në sistemin që i përkthen 
politikat e qeverisë nga 
“të mëdha” në gjuhën e 
përditshmërisë në klasë. 
Prandaj është thelbësore 
që zëri i tij të dëgjohet 
vazhdimisht kur merren 
vendime, kur përgatiten 
ndryshime apo thjesht 
kurrikula të reja. Ky është 
gjithashtu prioriteti im 
kryesor. Në emër të qindra 
edukatorëve dhe drejtuesve 
shqiptarë të shkollave, duhet 
guxim që të deklarohet se 
çfarë funksionon dhe çfarë 
nuk funksionon, çfarë duhet 
ndryshuar dhe si.

8. Çfarë ju frymëzon çdo 
ditë pune?

Jam mësuese e gjeneratës 
së tretë, jam e dashuruar pas 
çdo fushe, dhe pas letërsisë 
dhe i dua fëmijët. Prandaj 
shkoj në punë çdo ditë e 
frymëzuar nga mendimi se 
do të bëj atë që dua.

A MJAFTON VETËM NJË INTERVISTË PËR ZONJËN 
TATJANA MISIRI MANI DHE SHKOLLËN QË DREJTON AJO? 

Z. Lulzim Basha u takua 

të dielën e 12 Nëntorit 
2023 në një sallë 

leksionesh të Universitet 
Regent në Londër, që 
ndodhet në brendësi të 
parkut me të njëjtin emër, 
në afërsi të stacionit “Baker 
Street” që njihet nga vizitorët 
për Madame Tussauds si 
muzeu i dyllit i themeluar në 
1835 nga skulptorja franceze 
e dyllit Marie Tussaud në 
Londër, duke krijuar muze të 
ngjashëm në qytetet e mëdha 
anembanë botës. Ndërsa 
dikur shkruhej si “Madame 
Tussaud’s”, apostrofi nuk 
përdoret më. Por kjo është 
vetëm ana gjeografike e 
takimit, që shtohet nga emri i 
vendit të takimit, pra “Regent’s 
University London”, i cili 
është një universitet privat i 
vendosur në Londër, Angli. 
Është pjesë e Galileo Global 
Education, ofruesi më i madh 
i arsimit të lartë në Evropë. 
“Regent’s University London” 
u krijua në 1984 si Regent’s 
College. Ai mori kompetencat 
e dhënies së diplomës në vitin 
2012 dhe u bë universitet në 
2013, pikërisht që nga ajo 
kohë ai ka pritur në mjediset 
etij disa politikanë shqiptarë, 
ambasadorë në ikje e ardhje 
të misionit të tyre diplomatik, 
po aq dhe vetë Bashën në dy 
takime të tij.
Ndërsa takimi i parë i z. 
Basha, sigurisht në kohën 
që PD e Shqipërisë ishte jo 
në kushtet e sotme, e ndarë 
në dy pjesë, a më shumë, 
u bë në një sallë të madhe 
leksionesh dhe kishte një 
prezencë të madhe, takimi 
i 12 Nëntorit 2023 ishte 
ndryshe. Më i vogël, por 
më i qartë në pjesëmarrje. 
Me ftesa nga organizatorët, 
dhe natyrisht edhe pse 
filloi gati me një orë vonesë 
nga koha e përcaktuar, 
kishte disi përkujdesje dhe 
pozitivitet. Sidoqoftë takimi 
kishte kuriozitetin e tij. Të 

pranishmit ishin në pritje. 
Salla u mbush, dhe herë pas 
here thuhej se ka edhe të 
tjerë që po vijnë, madje nga 
të katër anët e Britanisë së 
Madhe, por rruga, kushtet 
dhe transporti kishin bërë të 
vetën. Sidoqoftë prezenca 
e sallës priste. Priste që z. 
Basha të shkonte mes fjalës 

tek tematika e ditës, e cila 
ishte e paralajmëruar në 
ftesë: “Partia Demokratike 
e Shqipërisë ka kënaqësinë 
t’ju ftojë të merrni pjesë në 
aktivitetin që do të mbahet në 
Londër me Kryetarin e Partisë 
Demokratike të Shqipërisë z. 
Lulzim Basha, mbi propozimet 
e PDSH-së për “Reformën 
Zgjedhore dhe Votën e 
Diasporës”.” Ftesa delegohej 
nga “Kabineti ,  Part ia 
Demokratike e Shqipërisë”. 
Takimi e hapi z. Naim Hasani. 
Pastaj fjalën ia dha z. Lulzim 
Basha. Sikurse pritej z. Basha 
që në fillim tregoi ardhjen e tij 
në MB, të cilën e quajti zyrtare, 
ku më parë kishte takuar së 
bashku me shoqëruesin e 
tij z. Xhemal Gjunkshi, me 
Lordin David Richards. Takimi 
ishte pas vizitës që përkonte 
me një takim zyrtar në 
kuadër të një konference për 
“Cybersecurity”. Më parë se të 
fliste për tematikën e takimit 
z. Basha foli dhe prezantoi 
takimin në fjalë. 
Ai shtoi se ishte “Kënaqësi 
të takoja në Londër, Lordin 
David Richards së bashku 

me sekretarin për Sigurinë 
Kombëtare dhe koordinimin 
Euro-At lant ik në PD, 
Xhemal Gjunkshin. Gjatë 
takimit diskutuam për një 
sërë sfidash me të cilat po 
përballet Shqipëria, Ballkani 
Perëndimor dhe komuniteti 
Euro-Atlantik sot. U ndalëm 
tek përpjekjet e SPAK-ut, në 

luftën kundër korrupsionit 
dhe domosdoshmërinë për të 
çuar përpara drejtësisë këdo 
që ka abuzuar me paratë e 
shqiptarëve. E informova mbi 
propozimin tonë të depozituar 
tashmë në parlament për 
vetting-un e politikanëve, një 
nismë që synon të largojë 
nga politika politikanët e 
korruptuar dhe të lidhur me 
krimin.” 
Më tej z. Basha, tha se 
“Diskutuam për situatën 
e sigurisë në Ballkanin 
Perëndimor, dhe sfidat 
aktuale pas sulmit terrorist 
të 24 shtatorit në Banjskë, 
përpjekjet e vazhdueshme 
për ndarjen dhe destabilizimin 
e Bosnje Hercegovinës 
nga Dodic dhe koalicioni i ri 
qeverisës në Malin e Zi, ku në 
përbërje të saj janë persona 
të njohur për qëndrimet e 
tyre destruktive dhe lidhjet 
me Moskën. Theksova 
domosdoshmër inë,  që 
Kosova të nisë sa më parë 
procesin e anëtarsimit në 
NATO dhe në funksion të 
paqes së qëndrueshme në 
rajon, hapjen e këtij procesi 

përmes heqjes së pengesave 
nga 4 vendet anëtare që 
akoma nuk e kanë formalizuar 
njohjen e saj. U ndalëm edhe 
te agresioni rus në Ukrainë 
dhe pasojat që ka shkaktuar 
ai. Lordi Richards mirëpriti 
avancimin e rezolutës mbi 
Mbështjen e Rindërtimin 
të Ukrainës, në Këshillin e 
Europës. E falenderova Lordin 
Richards për kontributin që 
Britania e Madhe ka dhënë 
për Shqipërinë në momente 
të rëndësishme për vendin. 
Partia Demokratike duke 
e konsideruar Britaninë e 
Madhe një aleat strategjik, 
është e angazhuar që me 
miqtë e saj në këtë vend, të 
kontribuojë për avancimin e të 
drejtave të shqiptare kudo ku 
ata jetojnë.”
Në vazhdim të bisedës së lirë, 
z. Basha u ndal në mendimet 
dhe opsionet e tij në lidhje 
me votën e Diasporës 
shqiptare, argumenta e tij të 
bazuara në mendime efikase 
për votimin e emigrantëve 
shqiptarë, sidomos të atyre 
që kanë probleme me qasjen 
e shtetësisë e të tjera të 
ngjashme. Z. Basha tha se 
“PD qëndron për garantimin 
e votës së emigrantëve.” 
Ai tha se “Ne besojmë se 
emigrantët duhet të kenë të 
drejtën e tyre për të votuar 
në një proces normal të 
reformës zgjedhore. Kjo për 
mua ishte një nga pikat e 
panegociueshme, garantimi 
i votës së emigrantëve. Ne 
do bëjmë gjithçka brenda 
mundësive për ti garantuar 
shqiptarëve lirinë e votës. Atë 
që kemi mundësi ne do ta 
bëjmë. Por ka edhe një palë 
tjetër që mendon se ka edhe 
gurin dhe arrën. Ata kanë në 
dorë ti hapin procesit politik 
rrugë, i cili do ti mundësojë 
shqiptarëve votë të lirë, ose 
përndryshe opozita bashkë 
me shqiptarët do të bëjnë atë 
që bën çdo komb i civilizuar 
kur i merret e drejta e votës”...

BASHA TAKON DEMOKRATËT NË LONDËR

ISH KRYEMINISTRI I REFERENDUMEVE 
RIKTHEHET MINISTËR I JASHTËM I BM-SË
Ai ishte Tony Blair me një 
rozetë blu

Ish Kryeminsitri i Britanisë 
së Madhe, David Cameron 
është rikthyer në postin e 

Ministrit të Jashtëm të BM-
së nga Kryeminstri i sotëm 
Rishi Sunak. Politikani që 
dha dorëheqjen pas votimeve 
të Brexit tashmë është në 
një post të rëndëshëm të 
politikës së jashtme britanike. 
Gjithashtu, mbretëruesi i 
cilësuar “i paternalizmit të 
butë” në politikë tashmë është 
në tjetër qendër të vëmendjes 
së politikës britanike. 
Ndërsa ish kryeministri David 
Cameron, po largohej hakerat 

politikë tentuan të rrëmojnë e 
të përmbledhin trashëgiminë 
e tij, të nxjerrin një rrëfim 
kuptimplotë nga gjashtë vitet 
e tij në krye, të kapin se çfarë 
do të thotë Cameron. Ose më 
saktë, do të thoshte. Por ai 
është një njeri i pakapshëm, 
një vullnet i një politikani, 
vizioni i tij i palëkundur dhe 
politikat e tij shumë shpesh 
të përkulura në kthesa. Jo se 
butësia e lehtë e Cameron-
it i ka ndaluar ekspertët 
politikë të përpiqen të gjejnë 
diçka qartësisht “camerone”. 
Komentatorët mbështetës 
flisnin atëherë paqartë 
për modernizimin, ose për 
stabilitetin relativ ekonomik, 

ose për sjelljen e tij të 
qetë. Kundërshtarët 
e tij, kryesisht në të 
majtën e supozuar, 
tërhiqeshin në klishe 
rreth Cameron që 
shpreheshin se ai po 
“shkatërron NHS-në, 
lëndon të pambrojturit 
dhe pavëmendjen e tij të 
ashpër ndaj detajeve”. 
Të tjerët flisnin për 
pragmatizmin, ose 
oportunizmin e tij, në 
varësi të këndvështrimit 
personal. Dhe shumë 
theksuan asokohe, se ai 
ishte një kryeministër që jetoi 
dhe iku nga referendumet, 
duke fituar dy, mbi reformën 
zgjedhore dhe pavarësinë 
e Skocisë, përpara se, 
natyrisht, të humbiste tjetrin 
që paralajmëronte Brexit.
Por koha çuditërisht e kritikuar 
dhe e ndarë në vlerësime 
e Cameron-it në detyrë flet 
për diçka më të thellë sesa 
marka e tij individuale e 
politikës, flet për uniformitetin 
e vetë klasës politike. Kjo 
flet për pikëpamjen e saj 
të përbashkët, trajektoren 
e saj të përbashkët të 
politikëbërjes, grupin e saj 
të këmbyeshëm të gjërave. 
Kjo është arsyeja pse koha e 
Cameron në detyrë i mungon 
kaq dallimi. Edne tashmë 
nga politikanë, mbështetës 
dhe të tjerë thuhet hapur se 
“Ai ishte Tony Blair me një 
rozetë blu”, ku qeveritë e tij 
konservatore, megjithëse 
kryesisht (dhe në mënyrë të 
dukshme) në koalicion, ishin 
vazhdimësi e paraardhësve 
të atyre laburistë të rinj. 
Ajo që me të vërtetë e 
dallonte Cameron është 
pikërisht shkalla në të cilën 
ai dhe Partia Konservatore e 
modernizuar, e detoksifikuar, 
e detradicionalizuar në tërësi, 
nuk u dalluan, domethënë, 

shkalla në të cilën ata 
vazhduan politikën e vogël 
dhe të tkurrur e viteve të reja 
të punës, vazhdoi tërheqjen 
e gjatë dhe të stërzgjatur 
politike nga argumentet mbi 
çështjet socio-ekonomike dhe 
vazhdoi fokusin në politikën 
e sjelljes, të ndërhyrjeve 
gjithnjë e më të hershme në 
jetën familjare, të politikave 
që synonin të ndryshonin 
mënyrën se si ushqehemi 
ose pimë. Ashtu siç ishte me 
Laburistët e Rinj, po ashtu, 
edhe me Konservatorët e 
Rinj të Cameron: nuk kishte 
asnjë problem social, apo 
sfidë ekonomike, aq të 
madhe sa të mos mund të 
reduktohej, në një problem të 
qëndrimeve individuale apo 
stilit të jetesës, qoftë populli 
i pasur që shmangte taksat, 
ose popull i varfër, apo ai në 
paaftësi. 
Por, si Blair para tij, 
angazhimi i Cameron për të 
ndryshuar mendjet e njerëzve 
dhe jo rrethanat e tyre ishte i 
sinqertë. Për klasën moderne 
politike, të farkëtuar në 
epokën e pas Luftës së 
Ftohtë dhe, rrjedhimisht, pas-
politike, organizimi ekonomik 
i shoqërisë ka pushuar së 
qeni një çështje politike. 
Dhe politika dhe politikëbërja 
parlamentare është kufizuar 
në ndërhyrje të sjelljes.

